
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Газета издается на 

балкарском языке 

с 1924 года.

Интернет-версия: 

gazeta.zamankbr.ru

Бараз кюн, 
тотурну арт айы 

(апрель), 12, 
2023 жыл

№ 42 (21243)

Баргъаны 2-чи бетдеди.

Парламент

Жетишим

Къабарты-Малкъар Республикада 
Адамны эркинликлери жаны бла 
уполномоченныйни 2022 жылда 

ишини юсюнден доклады

Ал сёзю
«Адам, аны праволары бла эркинликлери бек баш хазнадыла. Къы-
ралны борчу - адамны бла инсанны праволарын бла эркинликлерин 

дурус кёрюудю, аланы сакълауду эмда къоруулауду»
(Россей Федерацияны Конституциясыны 2-чи статьясы)

Ол конституциялы марданы башчылыкъгъа алып эмда анга таянып 
бардырады кесини ишин Къабарты-Малкъар Республикада Адамны эр-
кинликлери жаны бла уполномоченный (андан ары – Уполномоченный).

Уполномоченныйни 2022 жылда ишини юсюнден кезиулю докладын 
хазырлау бошала туруп, Владимир Владимирович Путин Федерал 
Жыйылыугъа Посланиясы бла сёлешгенди. Мен анга хар бирибиз да, 
ол санда правону къоруулаучу биригиуле эмда жамауат институтла 
да, программалы документнича башчылыкъгъа алыргъа керекдиле 
деп, алай къарагъанма. Ол себепден тийишли тюзетиуле кийирирге 
тюшгенди. Аны тюзюнлей хар адамгъа, Ата журтну багъалагъан хар 
инсаннга айланып, бютюн къаты биригирге, хорлам ючюн къолдан 
келгенни аямазгъа чакъырыуу,  «тюзлюк бизни жаныбыздады» дегени 
мени кёлюме жетгенди.

Энчи аскер операциягъа къатышханланы бла ёлген аскерчилени 
юйюрлерине болушууну къырал фондун къурауну юсюнден айтханын 
а жамауат уллу ыразылыкъ бла дурус кёргенди. Ол а къырал инсанла-
рын къуру къоймазлыгъына, аланы жашау къолайлыкъларын кётюре 
барлыгъына энтта да бир кере шагъатлыкъ этеди. Бюгюнлюкде Ата жур-
тубузну, жерибизни кеслерин аямай, Уллу Ата журт урушну кезиуюнде 
ата-бабаларыбызча, жигитликни бла кишиликни юлгюлерин кёргюзте 
къоруулагъанлагъа энчи къайгъырыу керек болгъаны баямды. Айхай 
да, аланы юйюрлери да къыралны къайгъырыуун сезерге керекдиле.

Россейли къырал мындан ары да инсанларыны жашаулары игиленир 
эмда ырахатлы болур ючюн къайгъыргъанлай турлугъун Президент 
дагъыда къатлагъанды. Посланияда анга энчи эс бурулгъанды.

Къырал башчы жангы регионлада: Донецк эмда Луганск халкъ 
республикалада, Запорожье эмда Херсон областьлада сабийлери 
болгъан юйюрлеге тутхучлулукъ этиуню жангы мадарларын да туура 
этгенди. Ол тийреледе аналыкъ ахча 2007 жылда этилген тюрлениуле 
эсге алынып тергелликди, деген хапар да кёплени къууандыргъанды.
Ол а Россей жангы регионла бизни жамауатыбызгъа не къадар терк 
къошулур ючюн, бар онгланы да аямагъанына шагъатлыкъ этеди.

Къырал башчы чертгеннге кёре, «бу къыйын кезиуде, Западны бек 
къаты къысыулукъ этгенине да къарамай, Россей адамны бла инсан-
ны праволарын бла эркинликлерин къоруулауну кесини баш борчуна 
санайды.

Энчи аскер операция баргъан кезиуде жамауатны бир ниетлилиги да 
кючленеди, къырал, муниципал органла, жамауат биригиуле   къырал 
башчыланы Донецк эмда Луганск халкъ республикалада, Запорожье 
эмда Херсон областьлада жашагъанланы къоруулар, Украинаны нацист 
къыралгъа айландырмаз ючюн этген оноулары жанлы болуп, бирге 
бютюн къаты сюеледиле.

Толу болмагъан мобилизацияны планын толтуруу бла бирге, кеси 
ыразылыкълары бла аскерге барыу да кенг жайылгъанды. Жерлеш-
лерибиз кеслерини аскер борчларын бет жарыкълы толтурадыла. Анга 
бизни жерлешибиз капитан Тамазов Тимур Мухамедовичге Россейни 
Жигити деген ат берилгени да шагъатлыкъ этеди. Дагъыда биреулен 
«Ата журтну аллында къыйыны ючюн» орденни майдалы, экеулен «За 
отвагу» майдал бла, 66 адам а Россей Федерацияны къырал саугъасы 
– Кишиликни ордени бла – саугъаланнгандыла. Битеу да Къабарты-
Малкъар Республикадан 85 адам белгиленнгенди, жарсыугъа, кёплери 
ёлгенден сора.

 «Уруш аулакълада кишиликлерин бла жигитликлерин, деменгили 
Хорламны ызын бардыргъанла болгъанларын кёргюзтген жерлешле-
рибизге къолубуздан келген болушлукъну аямайыкъ» деген чакъырыуну 
республиканы халкъы дурус кёргенин белгилемей жарамаз. Аны бла 
бирге республикада  энчи аскер операциягъа къатышханланы юйюр-
лерине энчи къайгъырыу эсленеди. Республиканы Башчысы Казбек 
Валерьевич Коков бизни барыбызгъа да юлгю кёрюзтеди. Ол къазауат 
бара тургъан жерлеге барып, аскерчиле бла тюбешеди, гуманитар 
жюклени къураргъа болушады, Херсон областьда объектлени аягъы 
юсюне салыргъа республиканы къатышыууна башчылыкъ этеди.

Регионну Башчысыны сайтында айтылгъаныча, «2022 жылны июль 
айындан башлап Къабарты-Малкъар Республикадан Херсон область-
ны муниципалитетлеринде жашагъанлагъа аш-азыкъ, дарманла, бек 
биринчи керекли затла бла гуманитар жюкле берилгендиле. Социал 
учрежденияла жангыдан ишлеп башлар ючюн, тийишли къурулуш ма-
териалла, юй техника, компьютерле, жумушакъ мебель, школ керекле, 
сабийлеге саугъала да жиберилген эдиле». Республикада  сабийле бла 
акъылбалыкъ болмагъанла санаторийледе солурча эмда саулукъларын 
кючлендирирча мадарла да этиледиле.

Энчи аскер операцияны кезиуюнде эмда толу болмагъан моби-
лизация бардырылгъанда, Россей Федерацияда Адамны эркинли-
клери жаны бла уполномоченный Москалькова Татьяна Николаевна 
инсанланы эркинликлерин къоруулаугъа, законлагъа бузукълукъ 
этилмезине, аскерге чакъырылгъанлагъа ырысхы эмда ниет болуш-
лукъ этилирине  уллу эс бурады. Башха уполномоченныйлени да алай 
этерге чакъырады. Россей Федерацияны субъектлеринде Россейли 
уполномоченныйлени координация советини энчи жыйылыуу бар-
дырылгъанды. Анда къабыл этилген оноуда правону къоруулаучула 
энчи аскер операцияны бардырыуну дурус кёргенлерини юсюнден 
айтылады, эсгертиуле этиледиле.

Белгиленнген сорууланы терен тинтир 
мурат бла тюбешиуге жууаплы министер-
стволаны бла ведомстволаны келечилери да 
чакъырылгъандыла:  миллетлени ишлери эм 
жамауат проектле жаны бла министр Анзор 
Курашинов, урунуу эм социал къоруулау 
министрни орунбасары Елена Романова, 
саулукъ сакълау министрни орунбасары 
Заурбек Батыров, Пенсия эм социал стра-
хованияны фондуну КъМР-де  управления-
сыны социал тёлеуле жаны бла бёлюмюню 
таматасы    Эльвира Эркенова.

Тюбешиуде ай сайын жашау журтла эм 
коммунал  тёлеуле ючюн этилген къоран-
чланы бир кесегин артха къайтарыуну, 
сакъатлыкъны тохташдырыуну, пенсия-
ланы, башха тёлеулени бериуню, жашау 

болумланы игилендириуню эм алача башха 
магъаналы жумушланы юслеринден бар-
гъанды сёз.  

Приёмгъа келгенлеге законла ангыла-
тылгъандыла. Бир-бир сорууланы жеринде 
тамамларгъа онг болгъанды, сюзюлюрге 
тийишли тилекле жууаплы министерство-
лагъа бла ведомстволагъа берилгендиле. 

 «Союз Чернобыль»  жамауат организа-
цияны башчысы Хасан Хабалов Татьяна 
Егоровагъа тюбешиуде белгили этилген 
соруулагъа эс буруп тинтгени, жамауат 
организацияла бла байламлыкъла жюрют-
гени ючюн ыразылыгъын айтханды. 

КъМР-ни Парламентини 
пресс-службасы.

Бу кюнледе Москвада «Умники 
и умницы» деген битеуроссей 
гуманитар олимпиаданы 31-чи 
кезиую ётгенди. Анга Къабарты-
Малкъардан Нальчикни 14-чю 
гимназиясындан Кучукланы 
Марат бла Экинчи Чегемни 2-чи 
номерли школуну окъуучусу 
Дана Алакаева къатышхандыла. 
Былтыр ала экиси да эришиуню 
регион кезиуюнде хорлап, ара 
шахаргъа атланыргъа эркинлик 
алгъан эдиле. 

Телепроектде кёргюзтген били-
ми  Кучукланы Маратха финалда 
биринчи болуп, МГИМО-гъа ки-
рир онг бергенди. Жашны  тын-
гылы хазырланнганын жюрини 
келечилери да энчи чертгендиле.

Къыралны бек даражалы окъ-
уу юйюне кирир ючюн Кучук 
улуна ЕГЭ-ни берген кезиуде 
75 баллдан аз алмазгъа керек 
боллукъду. Ол кезиуде жаш, му-
ратына жетип, сайлагъан вузунда 
окъурукъду. 

КЪАСЫМЛАНЫ Аминат.

Жамауат биригиуню 
келечилери бла тюбешгендиле

Билими даражалы 
окъуу юйге жол ачханды

Кенгеш

Къурулуш компанияланы келе-
чилери бла санкцияланы эсепле-
ринде чыгъаргъа боллукъ жарсы-
уланы къоркъууларын эмда аланы 
бирлешип заманында тамамлауну 
соруулары сюзюлгендиле. Казбек 
Коков къурулушчуланы ишни тер-
клендирирге чакъыргъанды. Ол 
хар объект бла байламлы къошакъ 
контрольну къураргъа буюргъан-
ды, алада материал-техника, 
урунуу къолайлыкъ жетгенине, 
дагъыда качествогъа эм ишлени 
заман болжалларыны сакъланн-
ганларына къарарча да айтханды. 
Республиканы оноучусу шёндюге 
дери эсленирча чырмаула болду-
рулмагъанларын чертгенди эмда 
бёлюмню келечилерине ишлери, 
СВО-гъа къатышханлагъа себе-
плик этгенлери ючюн ыразылыгъ-
ын билдиргенди.

Къабарты-Малкъарны Башчысы 
бюгюнлюкде къурулуш органи-
зацияланы алларында жаланда 
биригип тындырыргъа онг болгъан 
бек жууаплы социал борч тургъа-
нын белгилегенди. «Сиз миллет 
проектлени бардырыугъа къа-
тышханласыз. Сиз бир жанында 
тюйюлсюз. Биз бирге кийиребиз 
жашаугъа миллет проектлени. 
Кесибизге, сабийлерибизге эмда 
туудукъларыбызгъа деп ишлей-
биз. Президентни оноуу бла бе-
рилгенди бизге ол онг», - дегенди 
регионну таматасы.

«Хар бардырылгъан проект – ол 
адамларыбызны жашауларын 
игилендириудю эмда Къабарты-
Малкъарны жангы онгларыды»,- 
деп эсеплегенди Казбек Коков.

Кенгешге КъМР-ни Прави-
тельствосуну Председатели 
Мусукланы Алий, КъМР-ни Пар-
ламентини Билим бериу, илму 
эмда жаш тёлюню ишлери жаны 
бла комитетини таматасы Нина 
Емузова, вице-премьерле Му-
аед Кунижев эм Марат Хубиев, 
КъМР-ни къурулуш эм ЖКХ ми-

нистри Алим Бербеков, КъМР-
ни жарыкъландырыу министри 
Анзор Езаов къатышхандыла.

Миллет проектлени ырысхы бла 
жалчытыу иги да кёбейгени белги-
леннгенди, республика къошулур-
гъа онг болгъан битеу проектлеге 
бла программалагъа къатышады. 
2019 жылда миллет проектлени 
жалчытылыныулары 5 миллиард 
сом чакълы бир болгъан эсе, 2022 
жылда ол юч кёреге ёсгенди. 

Алим Бербеков жыйылгъан-
лагъа миллет проектлени чекле-
ринде бардырылгъан къурулуш 
объектлени бёлюмюнде шён-
дюгюлю болум бла шагъырей-
лендиргенди: «2023 жылда Къа-
барты-Малкъар Республиканы 
тийресинде къырал эм муниципал 
заказчикле битеулю бюджет ас-

сигнованиялары 8,4 миллиард 
сом ёлчемге жетген 147 объектни 
къурулушларын, жангыртылыу-
ларын эм тынгылы ремонтларын 
толтурадыла. 2020-2022 жылланы 
кезиуюне КъМР-ни Къурулуш эм 
ЖКХ министерствосуну ызында 
10,3 миллиард сом бюджет ассиг-
нованияланы битеулю ёлчемине 
объектлени ырысхы бла жалчытыу 
толтурулгъанды.  

Белгиленнген кезиуню эсе-
плерине кёре хайырланыугъа 
школгъа дери билим берген эм 
школ билим бериу, саулукъ сакъ-
лау, спорт, маданият эм башха 
объектледен 65-си берилгенди. 
Дагъыда 250 жатар жери болгъан 
республикалы онкология дис-
пансер, чыгъармачылыкъ жаш 
тёлюню къаласы дегенча уллу 

объектлени къурулушларын жан-
гыдан башларгъа онг болгъанды, 
бир сменнге 500 адам келирча 
амалы болгъан Шимал Кавказда 
уллу поликлиниканы къурулушу да 
башланнганды. 2023 жылгъа эм 
2024-2025 жыллада план кезиуге  
министерствону ызында бюджет 
ассигнованияланы битеулю ёлче-
ми 15 миллиард сомгъа жетген 52 
объектни  ырысхы бла жалчытыу 
белгиленеди».

Министр билим бериуде энчи 
тохтагъанды, бу бёлюмню матери-
ал-техника мурдорун айнытыугъа 
иги кесек ырысхы салыннганын 
белгилеп. Ол былай дегенди: 
«2020 жылдан башлап 2022 жыл-
гъа дери кезиуге Солдатскоеде, 
Чегемде, Ново-Ивановскоеде, 
Нарткъалада, Кубада, Прохлад-

ныйде битеу да бирге 3025 адам 
сыйыннган эмда битеу да бирге 
смета багъасы 2,3 миллиард сом 
болгъан 6 битеулю билим берген 
махкеме хайырланыугъа берил-
генди. 2023 жылны эсеплерине 
кёре Нальчикде, Бахсанда, Про-
хладнада, Красносельскоеде, 
Майскийде, Псынабода, Сарма-
ковода битеу да бирге 4539 жери 
болгъан эм битеу да бирге смета 
багъасы 4,4 миллиард сом бол-
гъан 7 мектепни хайырланыугъа 
берликдиле. Андан сора да, 2024 
жылда декабрьде хайырланыугъа 
бериллик заман болжаллары бла 
9 жангы школну къурулушлары 
2023 жылда башланады. Ала 
Нальчикде (3 мекям), Терекде, 
Чегемде, Александровскаяда, 
Прималкинскоеде, Нарткъалада, 
Терс-Къолда ишленирикдиле, 
битеу да бирге 5150 жерлери эмда 
5,1 миллиард сом смета багъа-
лары бла. Алай бла, 2020-2024 
жыллагъа битеулю билим берген 
мектеплени къурулушларына кёре 
12714 жер боллукъду, битеулю сме-
та багъалары – 11,8 миллиард сом. 
Бусагъатда кийирилген объектле 
жаны бла къурулуш-монтаж ишле 
бардырыладыла, ала материал-
техника эм урунурча къолайлыкъ-
ла бла жалчытылыныпдыла. Битеу 
да бирге объектле жаны бла 146 
техника эмда 1600 адам жумуш-
ланы тындырадыла».

Школланы 2022-2026 жыллада 
тынгылы ремонтларыны програм-
масына битеулю билим берген 176 
мекям къошулупду, аладан 20-
сына ремонт этилгенди. Быйыл 40 
мектепни мекямлары жангыртыл-
лыкъды. 2024 жылдан 2025 жыл-
гъа дери битеу ырысхы ёлчемлери 
7 миллиард сомгъа жетген билим 
берген 92 организацияны тынгылы 
ремонтлары планнга салыныпды.  

КъМР-ни Башчысыны бла 
Правительствосуну 

пресс-службасы.

Социал магъаналы мекямланы къурулушларын 
тийишлисича бардырыргъа чакъыргъанды

Къабарты-Малкъар Республиканы Башчысы Казбек Коков миллет проектлени жашауда бардырыугъа къатышхан къурулуш 
биригиулени таматалары бла кенгеш бардыргъанды. Къырал заказны чеклеринде бу организацияла социал магъаналы 

мекямланы ишлейдиле неда жангыртадыла, ол санда билим бериу, саулукъ сакълау, маданият, спорт бёлюмледе.

КъМР-ни Парламентини башчысы Татьяна Егорова инсанланы тилеклерине бла 
тарыгъыуларына тынгылагъанды. Спикерге «Союз Чернобыль»  жамауат органи-
зацияны келечилери келгендиле: Чернобыльде, «Маякда» аварияланы хатасын 

кетергенле, аланы юй бийчелери. Ала «Чернобыль атом станцияда аварияда ради-
ацияны хатасын сынагъанлагъа социал болушлукъну юсюнден» федерал законну 

жашауда бардырыуда чырмауланы юслеринден билдиргендиле. 

«Дин тутаргъа эркинликни  эмда дин 
биригиулени юслеринден» 1997 жылны 
26 сентябринде чыгъарылгъан 125-ФЗ 
номерли Федерал законну 4-чю ста-
тьясыны 7-чи пунктуна тийишлиликде 
эмда КъМР-ни Муслийманларыны дин 

управлениясыны Ораза байрам бла 
байламлы тилегине кёре  бегим этеме:

2023 жылны 21 апрелин Къабарты-
Малкъар Республикада солуу кюннге 
санаргъа.

2023  жылны 21 апрелин 
солуу байрам кюннге санауну юсюнден

Къабарты-Малкъар Республиканы Башчысыны

У К А З Ы

Къабарты-Малкъар Республиканы Башчысы                       К.КОКОВ 
Нальчик шахар, 2023 жылны 11 апрели, №39-УГ

Баргъаны. Аллы 1-чи бетдеди.
Федерал омбудсмен Украинаны портларында тутулуп тургъанла 

бла жесирле юйлерине къайтыр, жаралылагъа тийишли медицина 
болушлукъ этилир ючюн уллу иш тамамлагъанды. 2022 жылны ок-
тябринде Украина бла жесирлени бир бирге бериу  иш кезиулю кере 
ётгенди. Аны хайырындан украинлы башчыла оноу этген тийреледен 
110 россейли инсан, ол санда Украина 2022 жылны февраль айындан 
бери тутуп тургъан мамыр кемеледе къуллукъ этген 72 россейли тен-
гизчи да  къайтарылгъандыла. Аланы араларында Къабарты-Малкъар 
Республикадан да экеулен болгъандыла.

Эркин этилген жерлешлерибизни жууукъларыны бла ахлуларыны 
атларындан биз Т.Н.Москальковагъа ыразылыгъыбызны билдирген-
биз, къыйын къазауат кезиуде адамны эркинликлерин къоруулау жаны 
бла ишни тири бардыргъаны ючюн, Украинаны жеринде жесирлик 
сынагъан аскерчиле бла мамыр адамла азатланнганлары ючюн  
ыспас этгенбиз.

Энчи аскер операцияны биринчи кюнлеринден окъуна биз анга 
къатышханлагъа тутхучлулукъ этиу, толу болмагъан мобилизациягъа 
кёре къуру Донбассны халкъын угъай, бизни Ата журтубуз Россейни, 
аны биз кёрюп болмагъан неонацистледен, Россейни  аманлагъандан 
башха иши болмагъан запад къыралладан къоруулар ючюн къазауатха 
киргенлеге иги онгла къурау жаны бла ишге тири къошулгъанбыз. 

Уполномоченный басма органланы юслери бла быллай чакъырыу 
этгенди: «Тамата тёлюню адет-тёрелерин къайтарайыкъ, бу къадар 
магъаналы кезиуде бир жанында киши да къалмасын. Уллу Ата журт 
урушну заманындан бери да бизге таматаладан ахшы тёреле къал-
гъандыла, келигиз къырал бла, халкъыбыз бла, бютюнда уа фронтчу 
жерлешлерибиз бла бирге болайыкъ. Хар юйюрню къайгъысын 
кёрейик, керек болса, ырысхы бла, сёз бла да болушайыкъ, аланы 
эркинликлерин къоруулайыкъ.

Ата журтлуларыбыз Уллу Ата журт урушну жылларында аскерчилеге 
жылы кийимле жыйыугъа къалай тири къатышханлары, шахарлада 
бла элледе жылы кийимле тигиу къуралгъаны, 115-чи атлы дивизияны 
аскерчилерин не бла да жалчытыргъа кюрешгенлери, самолётла, 
танкла да ишлеуге ахча жыйылгъаны эсибиздеди. Фронтха болушур 
ючюн кёпле ахыр къыстырыкъчыкъларын бергендиле. Къыралны 
аскер башчысы Сталин бизни республиканы жаш тёлюсю жыйгъан 
ахчагъа истребительлени эскадрильясы къуралгъанын эмда Белорус 
фронтха жиберилгенин эшитгенде, ВЛКСМ-ни обкомуну биринчи се-
кретары Б.Е.Кабалоевге ыспас сёзле бла телеграмма жиберген эди».

Уполномоченный бла аны аппаратында ишлегенле ол битеуроссей 
акциягъа кеслерини юлюшлерин къошхандыла, кеси ахчаларына 
аскерчилеге жылы кийимле алгъандыла. Аны бла бирге Херсон 
областьдан кёчюп келгенлеге эмда «Радуга» реабилитация арада 
орнатылгъанлагъа юйде бек керекли затла алыннгандыла. Биз ёлген 
аскерчилени юйюрлерин жокълайбыз, ала окъугъан школлада аланы 
атлары унутулмазча этилген мадарлагъа къатышабыз. Уполномо-
ченный Къоз бахчада интернационалист аскерчилени эсгертмесини 
къатында энчи аскер операцияны кезиуюнде ёлгенлеге да сын таш 
орнатыргъа деп, аллай башламчылыкъ этгенди. Жамауат анга ыразы 
болгъанды.

Уполномоченныйни иши дагъыда республиканы жашауунда бола 
тургъан башха жумушла бла да къаты байламлыды. 2022 жылда ре-
спублика къыраллыгъыны 100-жыллыгъын кенг халда белгилегенди. 
Уполномоченный, байрамны къурау комитетини келечисича, толтуруучу 
эмда законла чыгъарыучу органлада къуллукъ этгенле, дин эмда жа-
мауат биригиуле  бла бирге жамауатны бирикдириуге, республиканы 
къыраллыгъын кючлеуге бурулгъан юбилей жумушлагъа хазырланы-
угъа, аланы бардырыугъа да тири къатышханды. 

Къабарты-Малкъарны къыраллыгъыны 100-жыллыгъына эмда Упол-
номоченныйни институту къуралгъанлы 15-жыллыгъына жораланнган 
алгъышлау сёзюнде Россей Федерацияда Адамны эркинликлери 
жаны бла уполномоченный Т.Н.Москалькова былай белгилегенди: 
«…Ол жылланы ичинде республика уллу жолну ётгенди эмда хар 
бирибиз, хар россейли инсан, къыралын сюйген хар адам да  Къабар-
ты-Малкъаргъа айный баргъан, туристлеге аламат онглары, тамаша 
адет-тёрелери, маданияты бла айтылып къалмай, кюч ала баргъан 
промышленносту да болгъан республикагъача къарайбыз…».

Барыбызгъа да белгили къыйынлыкълагъа, ол санда коронавирус 
ауруу салгъан хаталаны, артыкъда запад санкцияла бла байламлы 
чырмауланы кетерирге тюшгенине да къарамай, республика социал 
эмда экономика айныуунда алгъа уллу атламла этгенди. Социал бё-
люмню ырысхы-техника онглары кючленедиле, жангы школла, сабий 
садла, спорт-саулукъландырыу  мекямла ишленедиле, шахарла бла 
элле айбатландырыладыла, жолла тап халгъа келтириледиле, акъырын 
болса да, ишсизлени саны азая барады.

Анга уа битеулю ич продуктну ёсе баргъаны шагъатлыкъ этеди. 2022 
жылда аны ёлчеми Къабарты-Малкъар Республикада 242,0 миллиард 
сомгъа жетгенди. Ол а 2021 жылны багъалары бла тенглешдиргенде, 
103,2 процентни тутады. 2022 жылда  77,7 миллиард сом багъасы 
продукция чыгъарылгъанды – 110 процентге аслам. 2022 жылны эсе-
плерине кёре, республикагъа келген туристлени саны 1,16 миллионнга 
жетгенди. Ол а 2021 жылдан эсе 10,5 процентге кёпдю.

2023 жылгъа деп жарашдырылгъан программагъа кёре 62 эски 
юйде жашагъанланы тынгылы журтлагъа кёчюрюрге белгиленнген эди 
да, ол болжалдан алгъа толтурулгъанды. Ол программаны толтуруу 
жаны бла республика Россейни он алчы регионуну санына киргенди.

Иш хакъны орталыкъ ёлчеми, акъырын болса да, ёседи. Былтыр 
ол 34660 сом болгъанды эмда 2021 жылны ёлчемин 9,6 процентге 
озгъанды. 2022 жылда жашау журтладан 528 минг квадрат метрин 
хайырланыргъа белгиленнген эди да, ол да саулай толтурулгъанды.

Эсепде тургъан ишсилени саны 7,4 минг адамгъа жетгенди, ол а 
2021 жылдан эсе 1,7 кереге азды.

Республикалы бюджетни файдалары 2022 жылда 62,6 миллиард 
сомну тутханды – 2021 жылдан эсе 10,7 миллиард сомгъа кёп неда 
20,7 процентге аслам.

2022 жылда 46 регион проект жашауда бардырылгъанды. Финансла 
бла жалчытыу былтырдан эсе 1,7 кереге  неда 6,5 миллиард сомгъа 
ёсгенди.

Регион проектлеге кёре 100-ден артыкъ объектде 9,1 миллиард 
сомдан артыкъ ахчагъа къурулуш, жангыртыу, тынгылы эмда ууакъ ре-
монтла бардырыу, тийрелени тапландырыу ишле бардырылгъандыла.

Социал жаны бла талай программа къабыл кёрюлгенди эмда 
бардырылгъанды, граждан обществону институтларына ишлерин 
бардырыргъа тап онгла къуралгъандыла, сабийлени бла жаш тёлюню 
жамауат биригиулерин къурау бара турады, анга Уполномоченный бла  
аны  районлада бла шахарлада болушлукъчулары тири къатышадыла.

Биз да, жамауат институтладан бирича, Къабарты-Малкъарны 
халкъларыны жангы тарыхларында ол  магъаналы байрамны белги-
леуден бир жанында къалмагъанбыз. Уполномоченный тюрлю-тюрлю 
жамауат-политика ишлеге, илму-практика конференциялагъа, «тёге-
рек столлагъа» къатышханды, мектепледе, бийик окъуу юйледе, кадет 
учреждениялада правону дерслерин бардырыугъа себеплик этгенди. 
Сёлешиулерибизде адамны бла инсанны праволары бла эркинликлери 
неден да багъалы болгъанларын, аланы къаты сакъларгъа кереклисин 
энчи чертгенбиз.

Хар бирибиз да, Къабартыны бла Малкъарны бирикдириу-полити-
ка, адам улуну жашауу жаны бла да бек магъаналы иш болгъанын, 
100-жыллыкъ сынаудан ётгенин да сезип, байрам къуралыулу ётерине, 
республиканы жамауатын  айныуну жолунда бютюн къаты биригирге 
кёллендирлигине себеплик этерге кюрешгенбиз. Байрамгъа хазыр-
ланыуну кезиуюнде  экономиканы, маданиятны, социал бёлюмню 
айнытыугъа, къолайсызланы, юйюрлени, аналаны бла сабийлени, 
сакъатланы бла къартланы, ёксюзлени  эмда ата-аналары къарамай 
къойгъан сабийлени жашауларын ырахатлы этиуге, инсанланы право-
ларын бла эркинликлерин сакълаугъа баш магъана берилгенди.

Арт заманда жамауат институтланы къураугъа энчи эс бурулгъан-
ды, кёп зат да этилгенди. Анга Жамауат палатаны, Адамны, сабийни, 
предпринимательлени эркинликлери жаны бла уполномоченныйлени  
ишлери шагъатлыкъ этедиле. Юбилей ишлеге толтуруучу эмда законла 
чыгъарыучу власть органланы кибик, коммерциялы болмагъан, дин, 
правону къоруулагъан биригиулени, басма органланы келечилери да 
тири къатышхандыла. Ол а тёрели институтланы жангыдан къураргъа, 
тау жамауатлада правону сакълау жаны бла сынауну хайырланыргъа, 
битеуроссей правогъа къошулургъа онг бергенди.

Адамны праволары бек уллу хазнадыла, аланы бузаргъа арталлыда 
жарамайды, деген сезим жамауатны акъылына синге баргъанын уллу 
ыразылыкъ бла белгилерге керекди.  Анга инсанланы тарыгъыулары 
жылдан-жылгъа аз бола баргъанлары, адамны эркинликлерине бу-
зукълукъ этиу да азайгъаны шагъатлыкъ этеди.

Аны бла бирге тынчайырча сылтаула жокъдула. Адамны эркинли-

клерине бузукълукъ этилген кезиуле тюбейдиле. Ала тюзлюк болурун 
излейдиле, сора, болмаз-къалса, бизге – правону къоруулаучу къырал 
институтха – келедиле.

***
Къабарты-Малкъар Республикада Адамны эркинликлери жаны бла 

уполномоченныйни жыл сайын жарашдырылыучу доклады бу жол аны 
2022 жылда ишини юсюнденди. Кеси да «Россей Федерацияны субъ-
ектлеринде адамны эркинликлери жаны бла уполномоченныйлени 
юслеринден» федерал законну 16-чы статьясына, «Къабарты-Малкъар 
Республикада Адамны эркинликлери жаны бла уполномоченныйни 
юсюнден» Къабарты-Малкъар Республиканы Законуну 25-чи ста-
тьясына тийишлиликде хазырланнганды эмда Къабарты-Малкъар 
Республиканы парламентини, Къабарты-Малкъар Республиканы 
Башчысыны, Россей Федерацияны Адамны эркинликлери жаны бла 
уполномоченныйни, Къабарты-Малкъар Республиканы Баш сюдюню 
Председателини, Къабарты-Малкъар Республиканы прокуроруну 
сюзюулерине берилгенди.

Доклад Уполномоченныйге инсанладан тюшген тарыгъыулагъа бла 
тилеклеге этилген тынгылы тинтиулеге эмда андан чыкъгъан  оюм-
лагъа, басма органладан, къырал органладан, жер-жерли самоуправ-
ленияны органларындан алыннган, Къабарты-Малкъар Республиканы 
прокуратурасы, Россей Федерацияны Следствие комитетини Къабар-
ты-Малкъар Республикада следствие управлениясы, Къабарты-Мал-
къар Республикада ич ишлени министерствосу, Россей Федерацияны 
Сюд департаментини Къабарты-Малкъар Республикада Управлениясы 
берген эмда башха шартлагъа кёре жарашдырылгъанды. 

Башында айтылгъан материалланы мурдорунда республиканы баш 
магъаналы жашау бёлюмлеринде адамны праволары бла эркинликле-
ри къалай сакъланнганларына багъа бичилгенди. Тёрели тинтиулени 
бла бу докладны баш оюму былайды: жамауат бла къырал бир бирге 
тынгылай, бир бирни эшите билгени бла къалмай, бек  магъаналы 
муратха  – законлукъ,сакъланырына, тюзлюк болуруна эмда игилик 
бийлик этерине  - жетер ючюн кючюн бирикдирген жерде  адамны 
праволары бла эркинликлери толусунлай сакъланадыла.

Алай озгъан жыл бизни кёп жангы затха юйретгенди, кёп соруулагъа 
башха тюрлю къарарча этгенди. Анга  энчи аскер операцияны баш-
ланнганы, дуния политикада, экономикада, адамланы акъылларында 
да болгъан уллу тюрлениуле себеплик этгендиле. 

Адамны эркинликлери жаны бла уполномоченныйлени координация 
советини былтыр ноябрьде Москвада ётген жыйылыуунда уполномо-
ченныйлени 2022 жылда ишлери адамны эркинликлери жаны бла 
уполномоченныйлени институтуну жангы стратегия борчу къурал-
гъанын, ол, инсанны праволарын къоруулау бла чекленип къалмай, 
къыйын жашау болумгъа тюшген хар адамгъа шарт болушлукъ бериу 
бла байламлы болгъанын кёргюзтгенди, деп алай белгиленнгенди. Ол 
кертиси бла да алайды. Былтыр  Уполномоченныйге  тюрлю-тюрлю 
сылтаула бла, ол санда  дунияда бола тургъан уллу тюрлениуле ючюн, 
къыйын жашау болумгъа тюшгенледен аслам тарыгъыу тюшгенди.

Дунияда 
жамауат-политика болум

Озгъан жыл битеу дунияда да политика, экономика эмда маданият 
жаны бла да уллу тюрлениуле болгъандыла.  Адамны эркинликлерин 
къоруулар ючюн деп къуралгъан халкъла аралы биригиулени шёндюгю 
ишлери уа адамны эркинликлеринден багъалы бир зат да жокъду 
деген жорукъну сансыз этеди, алагъа ышаныулукъну да азайтады.

Ноябрьде Россей Федерацияда Адамны эркинликлери жаны бла 
уполномоченный Т.Н.Москалькова омбудсменлени халкъла аралы 
ассоциациясыны Брюссельде бардырылгъан жыйылыууна къатыш-
ханды. Анда ол Россейде адамны эркинликлерини эмда украинлы 
неонацистле Россей Федерацияны инсанларыны бла аскерчилерини 
праволарына уллу бузукълукъ этгенлерини юсюнден доклад бла 
сёлешгенди.  Анга шагъатлыкъ этген быллай шартла да келтиргенди: 
толу болмагъан 2022 жылда Украина Донецкде бла Луганскда  10 
мингден аслам мамыр адамны ёлтюргенди, 5 миллион адамгъа не-
онацистледен Россейге  къачаргъа тюшгенди, бизни 11 аскерчибизни 
уа азап чекдирип ёлтюргендиле.

Башхаланы оноуларына тынгылау, кёзбаулукъ, Западда правону 
къоруулаучуланы дунияда бола тургъан ишлеге тюз багъа бере билме-
генлери ючюн бизни къыралыбызгъа правону къоруулагъан бир-бир 
халкъла аралы биригиуледен чыгъаргъа тюшгенди. 26 жылдан сора 
Россей Европаны Советинден чыкъгъанды, 16 сентябрьде уа Адамны 
эркинликлери жаны бла европалы сюдден да кетгенди.

Алай ол атламла, Россей Федерацияны Президенти В.В.Путин 
айтханыча, россейли инсанланы праволарын бла эркинликлерин тюр-
лендираллыкъ тюйюлдюле,  Адамны эркинликлери Россей Федера-
цияны Конституциясында бегитилгенича, къорууланырыкъдыла. Аны 
къой, Адамны эркинликлери жаны бла Европалы конвенциядан эсе 
бютюн кёп мадарла этилликдиле.  Европалы Советни баш магъаналы 
келишимлери бла право жорукълары Россейни законодательствосуна 
кийирилгендиле.

«…Аны себепли, сыйларын тюшюрген халкъла аралы биригиуле-
ден чыгъып, биз ачыкълыгъыбызны тас этмегенбиз, барыбызгъа 
да магъаналы болгъан ишлени тамамлауда  байламлыкъланы тенг 
халда бардырыргъа хазырбыз, ол санда Россей Федерацияда Адамны 
эркинликлери жаны бла уполномоченныйни мандатыны чеклеринде 
да»,- дегенди Т.Н.Москалькова.

Энчи аскер операцияны кезиуюнде
2022 жылда болгъан ишле ючюн адамны эркинликлерине кёз 

къарамны эмда Адамны эркинликлери жаны бла уполномоченныйни 
ишин да тюрлендирирге тюшгенди. Россейни аманлау кючленнгени 
эмда Запад санкцияларын бир заманда да болмагъанча къаты-
ландыргъаныны хатасындан  къуру бизни къыралны инсанларыны 
угъай, башха къыралланы, бек алгъа уа бизге къажау санкциялы 
урушха тири къатышхан къыралланы да     миллионла бла адамлары 
кёп тюрлю праволарына бла эркинликлерине бузукълукъ этилгенин 
сынагъандыла.

2022 жылны 21 февралында Россей Федерацияны Президенти, 
россейли халкъны оюмуна таяна, Донецк эмда Луганск халкъ респу-
бликаланы жалынчакъсызлыкъларын къабыл кёрюуню юсюнден 
указгъа къол салгъанды. Экинчи кюн  ол республикала бла шуёхлукъ 
жюрютюуню, бирге ишлеуню эмда бир бирге болушууну юсюнден 
келишимле да дурус кёрюлгендиле. ООН-ну Уставына тийишлиликде, 
Федерация Советни ыразылыгъы бла, Донецк эмда Луганск халкъ ре-
спубликала бла шуёхлукъ жюрютюуню, бирге ишлеуню эмда бир бирге 
болушууну юсюнден  Федерал Жыйылыу къабыл кёрген келишимлени 
толтурур муратда Россей Федерацияны Президенти Украинаны жерин-
де, Донецк Халкъ Республикада бла Луганск Халкъ Республикада энчи 
аскер операцияны (СВО) бардырыргъа оноу этгенди.

Къыралны жамауатына чакъырыу сёзюнде Россей Федерацияны 
Президенти юч баш магъаналы борчну туура этгенди:

сегиз жылны ичинде Киевни властьлары басынчакълап, азап чек-
дирип тургъан, бырнак этген адамланы къорууларгъа;

Украинаны аскер сауутладан бла нацист къауумладан тазаларгъа;
мамыр адамлагъа, ол санда Россей Федерацияны инсанларына 

къажау къанлы аманлыкъла этгенлени жазагъа тартыргъа. 
Россей не заманда да адам улу багъалагъан хазналаны дайым 

къоруулагъанды, Украинаны къыбыла-кюнчыгъыш жанында бир бирге 
къажау сюелиу мамыр эмда политика амалла бла тохтатылыр ючюн 
къолундан келгенни аямагъанды. Алай халкъны гунч болуруна къор-
къуу чыгъып, Донецк эмда Луганск халкъ республикалагъа болушлукъ 
излерге тюшгенде, Россей Донецк Халкъ Республиканы бла Луганск 
Халкъ Республиканы, Украинаны да неонацизмден азатлауну ауур 
борчун боюнуна алгъанды эмда энчи аскер операцияны башлагъанды.

Алай бла, энчи аскер операцияны башха амал болмагъандан 
сора бардырыргъа тюшгенди. Аны кезиуюнде уа  къыралны атын-
дан правону къоруулагъан институтну магъаналылыгъы бютюн бек 
ачыкъланнганды. Нек дегенде къыралланы араларында дипломат 
халла бузулгъан кезиуде жаланда адамны эркинликлери жаны бла 
уполномоченныйле болушаллыкъдыла жамауатха.

Энчи операция башланнганы бла Уполномоченныйни ишинде жан-
гы, бютюн магъаналы жумушла чыкъгъандыла. Ала уа  болушлукъ 
тапдырыу бла байламлыдыла:

1) энчи аскер операция бардырылгъан тийреледе аскер борчларын 
толтура тургъанлагъа, Украинада законсуз тутулуп тургъан эмда азап 
чекген мамыр адамлагъа;

2) Россей Федерацияны Президентини  «Россей Федерацияда толу 
болмагъан мобилизация бардырылгъаныны юсюнден» 2022 жылны 
21 сентябринде чыгъарылгъан Указына кёре аскерге алыннганлагъа.

Бу эки жумушха дагъыда ёлген, пленнге тюшген, белгисиз тас бол-
гъан аскерчилени юйюрлерине, тюрлю-тюрлю сылтаула бла аскерде 
къуллукъ эталмазлыкъ, алай Россей Федерацияны Сауутланнган 

Кючлерине чакъырылгъан неда чакъырылыргъа боллукъ инсанлагъа 
право жаны бла болушлукъ этиу да къошулгъанды.

3) Донецк Халкъ Республикадан бла Луганск Халкъ Республикадан, 
Запорожье эмда Херсон областьладан бла Украинадан Къабарты-
Малкъар Республикагъа кёчерге тюшген инсанлагъа.

Бир заманда да болмагъанча къаты санкцияла кийирилгенлерине, 
тышындан уллу къысыулукъ этилгенине да къарамай, Россей кёчюрюл-
ген инсанлагъа гуманитар, социал, юридический эмда башха керекли 
болушлукъ этерге онг тапханды.

Башында айтылгъан жерледен Россей Федерациягъа  кёчюп 
тебиреген биринчи кюнледен окъуна (2022 жылны 18 февралындан 
башлап) федерал омбудсмен коллегалары – Россей Федерацияны 
субъектлеринде адамны эркинликлери жаны бла уполномоченныйле 
эмда Россейли Къызыл Жор бла бирге кёчгюнчюлеге болжаллы халда 
бёлюннген жашар жерлени жокълап турадыла.

Бирге ишлеуню кезиуюнде чыгъа тургъан  проблемаладан  къуту-
лууну Россей Федерацияда Адамны эркинликлери жаны бла уполно-
моченный кёргюзтген амалланы юслеринден Россей Федерацияны 
Президентини Администрациясына, Россей Федерацияны Правитель-
ствосуна, Россейни Урунуу министерствосуна, Россейни МВД-сына, 
Россейни Ара банкына жиберилгендиле эмда аланы асламысы эсге 
алыннгандыла. Алай бла жашагъан жерлеринден кёчерге тюшген 
адамланы талай  жумушларын тындырыргъа къолдан келгенди.

Сёз ючюн,  украинлы ахчаны россейли сомлагъа алышындырыуну, 
кёчгюнчюлени патентсиз ишге алыуну низамы тохташдырылгъанды; 
кёчгюнчюле къырал пошлиналаны бир-бирлерин тёлемезча этилген-
ди, кёчгюнчю инсанланы араларында студентлени окъургъа алыуну 
энчи жорукълары жарашдырылгъандыла (бир къырал экзаменни 
эсепге алмай).

Энчи аскер операция бардырылгъан кезиуде Россей Федерация-
да Адамны эркинликлери жаны бла уполномоченный эмда Россей 
Федерацияны субъектлеринде уполномоченныйле инсанланы эр-
кинликлерин къоруулау ишде Россейни Къоруулау министерствосу, 
Россейни Прокуратурасы, Россейни ФСБ-сы, Россейни Тыш къыралла 
бла ишлерини министерствосу эмда аланы Россей Федерацияны 
субъектлеринде органлары бла байламлыкъла къурагъандыла. Россей 
Федерацияда Адамны эркинликлери жаны бла уполномоченныйини 
аппаратында ишлегенле Россей Федерацияны Къорууланыу жаны 
бла миллет арасында Украинада хал бла байламлы гуманитар ма-
дарла этиуню ведомствола аралы координация штабны къауумуна 
киргендиле.

Адамны эркинликлери жаны бла уполномоченный Украинаны эмда 
европалы къыралланы тийрелеринден пленнге тюшген россейли 
аскерчилени, мамыр инсанланы да (жюкле ташыучуланы, россейли 
граждан кемеледе къуллукъ этгенлени, бирикген предприятиялада 
уруннганланы), къыйын халкъла аралы болумда Россей Федерациядан 
тышында къалгъан адамланы Россейге къайтарыу жаны бла ишге да 
уллу себеплик этеди.

Донецк Халкъ Республикадан, Луганск Халкъ Республикадан, Запо-
рожье эмда Херсон областьладан бла Украинадан республикабызны 
жерине кёчюрюлгенлеге болушлукъ этер ючюн КъМР-ни башчысыны 
буйругъу бла  оператив штаб къуралгъанды эмда ишин бардырады. 
Аны къауумуна Уполномоченный да къошулгъанды. Штабны тап иш-
леуюн жалчытыр, жангы шартла жыяр эмда онлайн амал бла аланы 
тийишли къырал органлагъа билдирир ючюн дайым ишлеп тургъан ве-
домствола аралы ишчи къауум къуралгъанды. Аны Къабарты-Малкъар 
Республикада Адамны эркинликлери жаны бла уполномоченныйни 
аппаратыны башчысы – бёлюмюню таматасы да киргенди.

Энчи аскер операцияны биринчи кюнлеринден окъуна жашагъан 
жерлеринден кёчерге тюшген инсанлагъа жерле къурау, алагъа керек-
ли болушлукъ этиу, ол санда медицина, сабийлени окъургъа салыу бла 
да болушуу жаны бла уллу иш бардырылады. Къабарты-Малкъарны 
жерине келген кёчгюнчюлени терк окъуна болжаллы халда орнатыр 
эмда «Россей Федерацияны, Украинаны,  Донецк Халкъ Республика-
ны, Луганск Халкъ Республиканы инсанларын, дагъыда , Украинада,  
Донецк Халкъ Республикада, Луганск Халкъ Республикада жашап 
тургъан, алай гражданстволары болмагъан инсанланы  Украинаны,  
Донецк Халкъ Республиканы, Луганск Халкъ Республиканы тийреле-
ринден кетерге тюшгенлери эмда Россей Федерацияны жерине аслам 
санда келгенлери бла байламлы Россей Федерацияны субъектлеринде 
мычымай орнатыуну юсюнден» Россей Федерацияны Првительство-
суну 2022 жылны 12 мартында чыгъарылгъан 349-чу номерли бегимин 
толтурур муратда Къабарты-Малкъар Республиканы Правительствосу 
республиканы жеринде къачхынчыланы болжаллы халда орнатырча 
13 пункт къурагъанды. Аладан сегизиси былтыр ишлеп тургъандыла 
эмда алагъа жашагъан жерлеринден башларын алып къачхан адамла 
орнатылгъандыла.

Кёчгюнчюлени саны 2022 жылны ахырына 675-ге жетген эди, ала-
дан 127-си сабийле эдиле. Андан сора да, тохташдырылгъаныча, 449 
адам 24 февральдан сора къазауат бара тургъан тийреледен кеслери 
алларына Къабарты-Малкъар Республикагъа келип, жууукъларында, 
шуёхларында бла танышларында жашап тургъандыла. Аланы ти-
леклери бла да алагъа право эмда ырысхы болушлукъ берилгенди, 
жарсыуларын кетерирге себеплик этилгенди. 

Апрельден башлап октябрьге дери Донецк эмда Луганск халкъ ре-
спубликаладан бла Херсон областьдан келген 265 сабийге медицина, 
психология-социал болушлукъ берилгенди,  ала санаторий-курорт 
багъыу бла жалчытылыннгандыла.

Кёчгюнчюлени тургъан жерлери не халда болгъанларын, аланы 
жарсыуларын билир эмда право жаны бла, башха болушлукъ да тап-
дырыр муратда Уполномоченный бла аны аппаратында ишлегенле ала 
болжаллы халда тургъан жерлени жокълагъандыла. Аллай кезиуледе 
республиканы тийишли органларына, Уполномоченныйлеге да бир 
тюрлю тарыгъыула келмегендиле.  Аны бла бирге жашау журтлагъа 
сертификатла эмда Россей Федерацияны инсаныны паспортларын 
алыу бла байламлы чырмаула чыкъгъанларыны юслеринден айтыл-
гъанды. 

Аллай жумушланы толтуруу бир-бир федерал властьланы боюн-
ларында болгъанлары себепли, бир бирлерин  тамамлар ючюн а 
законланы болушлукълары изленнгенлери ючюн, бизге жарсыуларын 
билдирген 16 адамдан къагъытда жазылгъан завяленияла алыннган-
дыла эмда Россей Федерацияда Адамны эркинликлери жаны бла 
уполномоченныйни аппаратына алагъа федерал уполномоченный 
къарар эмда Россей Федерацияны Президентини бла Россей Феде-
рацияны Правительствосуну Администрациясына тилекни юсюнден 
билдирирча мадар этер ючюн  жиберилгендиле.

Кёчгюнчюлеге право жаны бла болушлукъну къурар ючюн  Упол-
номоченныйни аппаратында ишлегенле Россейни юристлерини 
ассоциациясыны Къабарты-Малкъарда регион бёлюмю эмда Къа-
барты-Малкъар къырал университетни юридический клиникасы бла 
бирге  жарыкъландырыу ишле бардыргъандыла. Ол санда «Тёгерек 
стол» да къурап, кёчгюнчюлеге «Кёчгюнчюлени юслеринден» 1993 
жылны 19 февралында чыгъарылгъан федерал законда, аланы Россей 
Федерацияны жерине келиулери, алагъа болушлукъ бериу, россейли 
гражданство алыу эмда башха жумушларын тамамлау бла байламлы 
праволу актлада кёргюзтюлген битеулю праволары сюзюлгендиле. 
Уполномоченный бла аны аппаратында ишлегенле къыйын жашау 
болумгъа тюшген кёчгюнчюлеге ырысхы эмда башха болушлукъ да 
этгендиле.

Июньда Уполномоченныйге уллайгъан эр бла къатын -Романенковла 
– жарсыулары бла келгендиле. Ала Украинаны инсанлары болгъан-
ларын, республикабызгъа Харьков областьдан келгенлерин, анда 
аланы юйлерине топ тийип чачылгъанын, россейли аскерчиле аланы 
Украинаны артиллериясы аяусуз от ачхан кезиуде окъ-топ тюбюнден 
чыгъарып, Белгород областьха ашыргъанларын билдиргендиле. 

Андан а И.А.Романенкова КъМР-ни Май районундан болгъаны 
себепли, ала кеслери алларына Майский шахаргъа келгендиле эмда 
жууукъ тиширыуда тохташхандыла. Ала энди россейли гражданство 
алыргъа сюйгенлерин, аны ючюн а Россей Федерацияны жеринде 
законлу халда жашарча къагъытла жарашдыра тургъанларын да 
билдиргендиле. Аны ючюн а Федерал миграция службаны Управле-
ниясына тийишли къагъытла, ол санда медицина справка, берирге 
керекдиле. Алай Украинаны гражданларына саналгъанлары себепли 
эмда республикагъа кеслери алларына келгенлери ючюн, ала кёчгюн-
чюлеге саналмайдыла. Ол сылтау бла алагъа медицина анализлени да 
хакъ тёлеп ётерге тюшгенди, алай этерге уа къолларындан келмейди. 
Аны себепли ала  болжаллы халда Россейде тохташыу эмда россейли 
гражданство алыу жаны бла жорукъланы ангылатырыбызны, медици-
на справка къоллу да болургъа болушурубузну тилегендиле.

Романенковлагъа  болжаллы халда Россейде тохташыу эмда рос-
сейли гражданство алыу жаны бла жорукъла ангылатылгъандыла. 
Медицина справка ючюн тёлеялыр ючюн а Уполномоченный эмда 

аны аппаратында ишлегенле ахчаны кеслери бергендиле.
Республика Донбассда жашагъанланы эмда энчи аскер операцияны 

чеклеринде аскер борчларын толтура тургъан россейли аскерчилеге 
болушлукъ этиуге тири къатышады. Аш-азыкъдан, кийимледен эмда 
бек керекли затладан къуралгъан гуманитар жюкле республикадан 
Донецк эмда Луганск республикалагъа, Запорожье эмда Херсон об-
ластьлагъа дайым да жибериледиле.

Жарсыугъа, энчи аскер операцияны кезиуюнде ёлгенлени  арала-
рында  бизни республикадан баргъан аскерчиле эмда право низамны 
сакълаучула да бардыла. Уполномоченный бла аны аппаратында иш-
легенле ёлгенлени асыраугъа къатышхандыла,  жууукъларына аланы 
законлу сейирлерин бла праволарын жалчытыу  Россей Федерацияда 
Адамны эркинликлери жаны бла уполномоченныйни эмда Уполномо-
ченныйни контролюнда болгъанларын билдиргендиле.

Тышында тюбешиуле бардыргъаныбызда, биз ёлген аскерчилени  
юйюрлери бла ушакъ этмей къалмайбыз, алагъа закон бла къаллай 
социал себеплик жетгенин ангылатабыз, жашауда тюбеген чырма-
уладан къутулургъа болушабыз. Аллай тюбешиулени биз, тёреде 
болгъаныча, муниципал районланы бла шахар округланы жер-жерли 
администрацияларыны башчыларыны къатышыулары бла бардыра-
быз. Аллай кезиуледе тюрлю-тюрлю жашау жумушланы тамамлауда 
изленнген болушлукъ муниципал къуралыуланы башчыларыны эмда 
республиканы министерстволарыны бла ведомстволарыны оноучула-
рыны къатышыулары бла олсагъат тамамланнгандыла.

Энчи аскер операция бардырылгъан болумда биз басма органланы 
юслери  эмда башха амалла бла да республикада инсанны эркинли-
клери  къалай сакъланнганларын дайым тинтгенлей турабыз.

Россей Федерацияны Президентини «Россей Федерацияда толу 
болмагъан мобилизация бардырыуну юсюнден» 2022 жылны 21 
сентябринде чыгъарылгъан 647-чи номерли Указына тийишлиликде 
аскерге чакъырылгъанланы бла аланы юйюрлерини адамларыны 
праволары къалай сакъланнганларына Уполномоченный дайым кёз-
къулакъ болгъанлай тургъанды.  Аланы эркинликлерине бузукълукъла 
этилгендиле деп, аллай тарыгъыу Уполномоченныйге келмегенди.  
Алай республиканы прокуратурасына тарыгъыула келгендиле.

Битеу башында айтылгъан шартла  мобилизация республикада 
къуралыулу ётгенине, аскерге чакъырылгъанланы праволарына бу-
зукълукъ этилмегенине шагъатлыкъ этедиле.

Уполномоченный энчи аскер операциягъа къатышханлагъа, аланы 
юйюрлерине эмда Украинада законсуз тутулуп тургъан, азап  да чек-
ген инсанлагъа право жаны бла болушлукъ тапдырып тургъандыла. 
Юлгюге Нальчикде К. деген биреуленни келтирирге боллукъду. Ол 
Сирияда бла Украинада  къазауатлагъа къатышханды. Энчи аскер 
операцияны кезиуюнде эки кере жаралы болгъанды, алай багъылгъан-
дан сора артха къайтып тургъанды. 2022 жылны октябринде ючюнчю 
кере жаралы болгъанында, анга операция этилгенди, Алай Дондагъы 
Ростовда врачла къолу ишлемей къалыргъа болур деген къоркъууну 
кетералмагъандыла. Аны себепли  жашха мычымай операция этилирге 
керек эди. Къыйынлыгъын эсге алып, операцияны Москвада С.С.Юдин 
атлы больницада этерге кереклиси айтылгъанды. Аны ючюн а ол ме-
дицина учреждениягъа квота алыргъа керек болгъанды.

Аны юсюнден Уполномоченный Къабарты-Малкъар Республиканы 
саулукъ сакълау министрине билдиргенди. Министерство терк окъуна 
К.-ни саулугъун тинтгенди эмда Москвадагъы медицина учреждени-
ягъа  энчи бийик технологиялы операцияны бардырыргъа жиберген-
ди. Операция этилгенди эмда аскерчи жаш, реабилитациядан ётюп, 
жангыдан аскерни сатырларына къайтханды.  

Уполномоченный Къабарты-Малкъар Республиканы саулукъ сакъ-
лау министри Р.М. Калибатовха ыразылыкъ къагъыт жибергенди, 
анда ол бу жумушлагъа уллу кёллю болмагъаны ючюн ыразылыгъын 
билдиргенди.

Башха юлгю, Украинада жесирликден ычхыннган Прохладна рай-
ондан А.А. Драгалев ырысхы болушлукъ алырча энчи приёмда Упол-
номоченныйден себеплик этеригин тилегенди. Аны обращениясына 
кёре, ол энчи компания бла урунуу келишимге тийишлиликде, граждан 
тенгиз кемени капитаныны болушлукъчусуну къуллугъунда ишлеген-
ди. Энчи аскер операция башланнган кезиуде аланы кемелери битеу 
адамлары бла бирге Украинаны тийресинде тенгиз портда болгъанды. 
Белгиленнген кюнде экипажны битеу келечилерин Украинаны энчи 
службалары алып, жесирленича тутхандыла. 2022 жылда октябрьде 
Россей Федерацияны Адамны эркинликлери жаны бла уполномочен-
ныйини себеплиги бла эркин этилгендиле.

Азатланнгандан сора юйге къайтханында, жашау этерге онглары 
болмагъанлай къыйын болумлагъа тюшгенди. Ала ишлеген компания 
июльда окъуна кемени экипажыны битеу келечилери бла келишимле-
рин юзгенди. Юйге къайтхандан сора, саулугъуну бузулгъаныны эмда 
медицина тинтиуле керек болгъаны ючюн, ол аслам заманны ишге 
тохтаялмагъанды.

Уполномоченный республиканы Правительствосуну таматасы 
Мусукланы Алийге анга ырысхы болушлукъ тапдырырча тилекни 
жибергенди. Къабарты-Малкъар Республиканы Правительствосуну 
оноуу бла А.А. Драгалевге 50 минг сом ёлчемде ырысхы болушлукъ 
тапдырылгъанды.

Октябрьде Уполномоченныйни тышына чыгъып Лескен районда бар-
дыргъан приёмунда анга СВО-да жан бергенни Д. деген юй бийчеси 
юридический консультация излеп келгенди. Аны обращениясына кёре, 
31.05.2019 жылда «Сбербанк России» ПАО бла аны 1989 жылда туугъан 
баш иесини араларында 2039 жылгъа дери тёленип жабылыргъа тий-
ишли 2 292 090 сомгъа ипотека кредит келишим тохташдырылгъанды. 
Ол кредит ырысхыны эмда кеси ахчаларын да къошуп, юйюр Нальчик 
шахарда 3 300 000 сом багъасына эки отоулу фатар алгъанды. Анга уа 
эркинликлени чеклеу эм жеринден тепдирилмеген ырысхыгъача чек 
салыннганды – ипотека законнга тийишлиликде. 

Аны эри 26.06.2022 жылда СВО-ну чеклеринде борчун толтургъан 
кезиуде ёлгенди. Баш иеси ёлгенден сора   къолунда юч гитче сабийи 
къалгъанды эмда кредит келишим жаны бла ырысхы чырмаула 
чыгъып, борч къуралгъанды. Тиширыу льгота кезиуню тохташдырыуну 
эмда эри ёлгени бла байламлы кредитни тохтатыу онгланы юсюнден 
билирге излегенди.

Д. дегенни сорууларына къарагъандан сора Уполномоченныйни 
аппаратыны ишчиси эм Уполномоченныйни бу жолгъу приёмуна 
къошулгъан Къабарты-Малкъар Республиканы Жамауат палатасы-
ны келечиси бла бирге кредит келишим тохташдырылгъан кредит 
махкемеге сёлешгендиле. Белгиленнген махкемеде кредит борчланы 
бир кезиуге тохтатыргъа эм льготалы кезиуню белгилерге ыразылыкъ 
бергендиле. Баш иесиз къалгъан тиширыуну эри ёлгени бла байламлы 
07.10.2022 жылда чыгъарылгъан 377-ФЗ Федерал законну 2-чи статья-
сына тийишлиликде кредит келишимни тохтатырча тилегин а дурус 
кёрмегендиле, нек дегенде белгиленнген законну толтуруу низамыны 
юсюнден Россейни Банкындан буйрукъла болмагъаны ючюн. 

Алай ызы бла Россейни Банкыны белгиленнген Законну толтуруу 
низамыны юсюнден билдириу къагъытла келгенлерине да къарамагъ-
анлай, кредит махкемеде кредит келишимни тохтатыуну юсюнден соруу 
тынгылы тинтилмегенди. Аны бла байламлы биз Д. дегеннге «Моби-
лизациягъа тюшюп Россей Федерацияны Сауутланнган Кючлерине  
чакъырылгъанланы, энчи аскер операциягъа къатышханланы, аланы 
юйюрлерини адамларыны кредит келишимге кёре (займ келишимлеге 
кёре) борчларын толтурууларыны энчиликлерини эмда Россей Феде-
рацияны энчи законла чыгъаргъан актларына тюзетиуле кийириуню 
юсюнден» 07.10.2022 жылда чыгъарылгъан 377-ФЗ Федерал законну 
2-чи статьясына тийишлиликде  аны эрине эм аны правопреемникле-
рине этилген кредит келишим тохтатылырча, сюдге иск заявленияны 
хазырлап берирге болушханбыз. Бусагъатда аны заявлениясы сюдню 
къарауундады.   

2022 жылда октябрьде Уполномоченныйден Прохладна районда 
жашагъан Р. деген тиширыу СВО-ну тийресинде аскер къуллугъун 
толтургъан баш иесине къысха болжаллы отпуск алырча болушлукъ 
излегенди. Ушакъны кезиуюнде ол 2022 жылда августда алагъа сабий 
туугъанын билдиргенди, алай баш иеси жеринде болмагъаны ючюн со-
циал къоруулау органла сабий туугъаны эм анга къарау бла байламлы 
законлу социал пособияланы анагъа тёлеялмайдыла.   

Бизни къатышыуубузну эсебинде частьны командованиясы Р. дегенни 
баш иесине жашагъан жерине келирча къысха болжаллы отпуск бери-
лирча буйрукъ чыгъаргъанды. Р. аны юйюрюнде болгъан жарсыуну 
кетерирге болушханы ючюн Уполномоченныйге ыразылыкъ къагъыт 
жазып жибергенди. 

Уполномоченныйни аскерчилеге, аланы юйюрлеринден адамлагъа 
эмда къачхынчылагъа тюрлю-тюрлю сорууланы тамамларгъа болушхан 
юлгюле жаланда была бла чекленип къалмайдыла. 

Къабарты-Малкъар Республикада Адамны эркинликлери жаны бла 
уполномоченныйни 2022 жылда ишини юсюнден доклады

Баргъаны 3-чю бетдеди.

Жарсыугъа, Уполномоченныйге белгисиз тас болгъан аскерчилени 
юйюрлери неда аскерчини ёлгенини юсюнден билдирилип, алай аны 
къайда болгъанын билалмагъан жууукълары да тилеклерин айтхандыла. 
Ёлгенлени жууукълары аны тийишлисича асырарча Уполномоченныйден 
излеу жумушлада болушлукъ излегендиле. Россей Федерацияны Адам-
ны эркинликлери жаны бла уполномоченный бла бирге аллай болушлукъ 
республикадан сегиз аскерчини юйюрлерине этилгенди. 

Уполномоченныйге М. деген тиширыу тилегин билдиргенди, ол К. деген 
мобилизациягъа тюшген аскерчини анасыды. Жаш Запорожская об-
ластьда СВО-гъа къатышхан кезиуде жан бергенди, анасы, аны асырарча, 
ёлюгюн алалмайды. Ол кюн окъуна биз ёлгенни биргесине къуллукъ 
этгеннге сёлешгенбиз, хапар билип, аны юсюнден Россей Федерацияда 
Адамны эркинликлери жаны бла уполномоченныйни аппаратына терк 
халда билдиргенбиз.  Обращениябызгъа излеу бла байламлы битеу 
амалла этилликлерине ийнандыргъандыла. Алай федерал омбудсмен-
ни къатышыуу изленмегенди. К. дегенни биргесине къуллукъ этгенлени 
болушлукълары бла ёлюкню чыгъарыр онг болгъанды эмда асырарча 
ол жууукъ-ахлуларына берилгенди.

Украинада болумла энтта бир кере дуниягъа кёргюзтгендиле адамгъа 
хурмет этиуню, аны эркинликлерин сакълауну магъаналылыкъларын. 
Хар жерде да бирча болгъан эркинликлени, халкъла аралы жорукъланы 
эм низамланы тутмау гуманитар жаны бла тозураугъа эмда адамланы 
эркинликлерин аслам халда бузулууларына келтирмегенлей къоймайды.

Тилеклени сюзюу, инсанланы 
тышына чыгъып приёмларын бардырыу
Уполномоченныйге жашауну башха-башха бёлюмлеринде адамны 

эркинликлерин сакълау жаны бла ишлени болумларына багъа берирге 
эмда жамауатны бла властьланы эс бурууларын излеген магъаналы 
жарсыуланы белгилерге инсанланы обращениялары онг бередиле.

Бизни ишибизде жангы ызланы чыгъыуларына себеплик этген, огъары-
да сагъыннган шёндюгюлю чакъырыулагъа да къарамагъанлай, социал, 
жашау журт-коммунал, урунуу эм пенсия, саулукъ сакълау эм дарманла 
бла жалчытыу бёлюмледе, дагъыда уголовный-процессуал жумушлада 
эмда сюдню оноуу бла азап чекдириуню толтуруу жаны бла эм башхала 
тёрели ызлада тирилигибиз селеймегенди. 

Биз статистиканы ызындан къуумайбыз, алай инсанла бла ишлеуню 
эсеплери 2020 жылда пандемия, карантин бла байламлы Уполномо-
ченныйге обращенияла иги да азайып, эки жылны ичинде уа ала терк 
халда кёбейе баргъанларын кёргюзтедиле. 2021 жылда аланы саны 22 
процентге кёбейип 298 болгъан эсе (2020 жылда – 245), 2022 жылда об-
ращенияланы саны энтта 28,5 процентге ёсюп, 383 болгъанды.

Аладан 17 обращение СВО-гъа къатышхан аскерчиледен, аланы 
юйюрлеринден эм болумланы хатасындан ёз жерлеринден кёчерге 
тюшгенледен эди.  Келген тилеклени битеулюгюнден 290-нына (235) 
къаралгъанды. Къалгъан обращенияла Уполномоченныйни тийишли 
эсгертиулери бла ол жаны бла жууаплы къырал органлагъа, жер-жерли 
самоуправление органлагъа неда къуллукъчулагъа жиберилгендиле. 
Тинтиулени эсеплерин Уполномоченный кесини къарауунда къойгъанды. 
Келген тилекледен жазылгъанла 132 (175) болгъандыла, энчи приёмда 
ушакъ халда айтылгъанла – 251 (123), къауум болгъан халда – 2 (3), алай 
бла жазылгъан тилекле эсленирча азайгъандыла, энчи приёмда ушакъ 
халлы айтылгъанланы ёлчеми уа эки кереге кёбейгенди. 

Андан сора да, Уполномоченный эм аны аппаратыны ишчилери Дон-
бассдан бла Украинадан къыйын болумла ючюн кёчерге тюшгенлени 
жокълагъанларында 96 адам энчи приёмгъа тюшгендиле. Дагъыда 
Россей УФСИН-ни Къабарты-Малкъар Республикада бёлюмюню мах-
кемелеринде болгъан кезиуледе Уполномоченный эм аны аппаратыны 
ишчилери белгиленнген учреждениялада эркинликлери сыйырылып 
тургъан 64 адамны приёмун бардыргъандыла. 

Алай бла, къыйын болумланы хатасындан кёчерге тюшгенлени болжал 
халда кечиннген жерлерин жокълагъанда эмда УФСИН-ни махкемелери-
не чыкъгъанда къаралгъан тилекле да саналып, Уполномоченныйге битеу 
да бирге 543 обращение болгъанды, аладан 113-сю СВО-гъа къатышхан 
аскерчиледен, аланы юйюрлеринден эм Донбассны бла Украинаны 
тийрелеринден эвакуация этилгенледендиле. 

Келген обращенияланы тинтиу кёргюзтгенича, следствие эм дознание 
органлагъа тарыгъыула 55 процентге кёбейип, 48 болгъандыла, 2021 
жылда ала 31 эдиле. Ол обращенияланы асламысында, дознание эм 
следствие органла къабыл кёрген процессуал оноулагъа ыразы бол-
магъанларын билдиргенлеринден сора да, адамла къуллукъчуланы 
тийишлисича ишлемегенлерине, следствияны эм дознанияны заман 
болжалларын бузгъанларына, аманлыкъчылыкъ эм тинтиле тургъан 
ишле бла байламлы процессуал эм следствие жумушланы бардыр-
магъанлай уголовный ишни ачмазгъа деген законсуз оноуланы дурус 
кёрюлгенлерине тарыкъгъандыла.

Аны бла бирге аманлыкъчылыкъны юсюнден билдиргенлеге эм уголов-
ный иш кёргюзтгенича заран жетгенлеге дознавательле эм следовательле 
къабыл кёрген процессуал оноула, РФ-ни УПК-сыны излемлерин бузуп, 
кёбюсюнде ачыкъ этилмейдиле, ол оноуланы копиялары алагъа жибе-
рилмейдиле, ол а аланы процессуал эркинликлерин бузады, ол санда 
следовательлени неда дознавательлени бегимлерин закон тохташдыр-
гъан халда сюдге неда прокуроргъа тарыгъыу бериу эркинликлерин да. 

Аны бла байламлы Уполномоченный Къабарты-Малкъар Республи-
каны Правительствосунда Къабарты-Малкъар Республикада Право 
бузукълукъланы болдурмау жаны бла ведомстволу аралы комиссияны 
2023 жылда планына II-чи кварталда къаралырча, Къабарты-Малкъар 
Республикада Ич ишле министерство, Россей Федерацияны Следствие 
комитетини Къабарты-Малкъар Республикадла следствие управлениясы 
эм Къабарты-Малкъар Республиканы прокуратурасы ишлени тинтгенде 
керексиз тыйгъычланы кетериу эм аманлыкъчылыкъны юсюнден заяв-
лениягъа къарагъанда тийишли заман болжалланы сакълау сорууланы 
къошаргъа предложение этгенди.  

Россей УФСИН-ни Къабарты-Малкъар Республикада бёлюмюню ке-
лечилерини ишлерине (ишлемегенлерине) ФСИН-ни махкемелеринде 
эркинликлери сыйырылып тургъанладан, ол санда республикадан ты-
шында болгъанладан, 2021 жылдача, 91 тарыгъыу болгъанды. Аны бла 
бирге келген тарыгъыуланы ючден бири ФСИН-ни медицина ишчилери 
тутулуп тургъанланы сакъатлыкълары тохташдырылырча медицина 
документлерин медицина-социал тинтиулеге жиберирге унамагъан-
лары неда заманында жибермегенлери, дагъыда тийишли медицина 
болшлукъ тапдырмагъанлары эмда дарманла бла жалчытмагъанлары 
бла байламлыдыла. Аллай тарыгъыуланы саны 50 процентге кёбейип, 
30 (20) болгъанды.

Ол шартха Уполномоченный Россей УФСИН-ни Къабарты-Малкъар 
Республикада бёлюмюню эм Россей ФСИН-ни МСЧ-7 ФКУЗ-ну тамата-
ларыны эслерин бургъанды.

Уполномоченныйге республиканы толтуруучу эм жер-жерли самоуправ-
ление власть органларына тарыгъыула эм башха обращенияла 174 (110) 
болгъандыла. Обращенияланы кёбейгени жашау журтла бла байламлы 
тилеклени ёсгенлери бла байламлыды – 38 (28), социал жалчытыу со-
руула жаны бла – 51 (27), урунуу байламлыкъла бла – 23 (11), жер бла 
байламлыла – 21 (6). 

Уполномоченный тинтирге алгъан обращениялада тарыгъыуланы, бо-
лумланы юсюнден хапарны, тёредеча, республикалы толтуруучу власть 
органла эмда федерал власть органланы жер-жерли бёлюмлери бла 
байламлыкъда, къырал эм муниципал органлагъа, организациялагъа, 
ол санда эркинликлери сыйырылгъан тургъан жерлеге чыгъып, тынгылы 
халда билгенди. Асламысында аллай бирлешип бардырылгъан тинти-
улени республиканы прокуратурасыны, Россей УФСИН-ни Къабарты-
Малкъарда бёлюмюню, Къабарты-Малкъар Республиканы Жамауат 
къарау комиссиясыны, Къабарты-Малкъар Республиканы Урунуу эм 
социал къоруулау министерствосуну, Россей Федерацияны Пенсия 
фондуну Къабарты-Малкъар Республикада бёлюмюню келечилери бла 
ётдюргендиле.

Россей УФСИН-ни Къабарты-Малкъар Республикада бёлюмюню 
эркинликлени чеклеге не жерлеринде тургъанланы обращениялары 
бла байламлы сорууланы асламысын УФСИН-ни келечилери бла бирге 
къуралгъан приёмланы бардыргъан кезиулеринде окъуна тамамларгъа 
онг болгъанды.    

Республикада 2022 жылда адамны эркинликлерин бузуу кенг белгили 
болгъан неда системалы халда шартлары тюбемегендиле.

Келген тарыгъыуланы къурамы быллай халлыды:
битеу да бирге – 383 (298) – аладан:
энчи приёмда ушакъ халда айтылгъанла – 251 (123);
жазылып жиберилгенле – 132 (175) – ол санда:
электрон почта бла – 3 (3);
къауум халлы – 2 (3);
чыкъгъан болумланы хаталарындан кёчерге тюшгенле кечиннген жер-

леде болгъанда 96 адам энчи приёмгъа тюшгендиле;
Россей УФСИН-ни Къабарты-Малкъар Республикада бёлюмлерини 

эмда Къабарты-Малкъар Республикада МВД-ны учрежденияларына 

чыгъып бардырылгъан гражданланы приёмлары – 29 (22), алада энчи 
приёмда 64 (75) инсан болгъанды.

Обращенияла келген шахарла эм районла:
Нальчик шахар – 189 (163);
Бахсан шахар – 10 (5);
Прохладный шахар – 7 (10);
Бахсан район – 7 (11);
Май район – 10 (2);
Урван район – 6 (3);
Прохладна район – 42 (22);
Терк район – 5 (5);
Чегем район – 43 (49);
Черек район – 12 (7);
Элбрус район – 5 (1);
Россей Федерацияны бирси субъектлеринден – 23 (20);
Тыш къыралладан – 2 (Украинадан инсанла) (0);
кеслерини инсанларыны сейирлери бла байламлы тыш къыралланы 

омбудсменлеринден – 0 (1);
Обращенияла бу соруула бла байламлыдыла:
а) сюдню оноулары – 23 (45) – аладан:
уголовный ишле жаны бла – 5 (10);
граждан ишле жаны бла – 6 (13);
административ ишле жаны бла – 0 (6);
ишлени кёпге созулгъанлары бла байламлы – 12 (13);
б) следствие эм дознание органланы ишлерине (ишлемегенлерине) 

– 48 (31) – аладан:
уголовный иш ачаргъа унамагъанларыны сылтауу болмагъанлай – 11 (3);
сылтау болмагъанлай уголовный иш ачханларына эмда уголовный 

жууаплылыкъгъа тартханларына – 3 (12);
законсуз тутханларына – 2 (6);
керексиз чырмаула къурагъанларына бла следствияны эм дознанияны 

тийишли заман болжалларын бузгъанларына – 21 (3);
уголовный ишни тийишлисича тинтмегенлерине – 1 (2);
башха правосуз ишлеге – 10 (5);
в) Россей УФСИН-ни Къабарты-Малкъар Республикада бёлюмюню 

келечилерини ишлерине (ишлемегенлерине) – 91 (91), аладан:
УФСИН-ни учрежденияларында тургъанланы турмуш болумларыны эм 

ырысхы-турмуш жалчытылыныуларыны соруулары бла байламлы – 17 
(9); сакъатлыкъны тохташдырыу, медицина болушлукъ тапдырыу эмда 
дарманла бла жалчытыу соруула бла байламлы – 30 (20);

законсуз амалланы хайырланнганларына эмда зорлукъ этилгенине – 0 
(0);

корреспонденцияны жиберген, алгъан эмда УФСИН-ни учреждения-
ларыны администрацияларыны обращенияларына къарау соруула бла 
байламлы – 0 (6);

башха тюзетиу учреждениягъа кёчюрюу бла байламлы – 6 (7);
условный-болжал халлы эркин этиуге кёргюзтюу бла байламлы – 4 (7);
энчи приёмгъа алырча тилек бла байламлы – 15 (21);
азыкъ ашаргъа унамай турууну билдиргенлери бла байламлы – 3 (10);
башхала – 16 (11);
г) Россей УФССП-ны Къабарты-Малкъар Республикада келечилерини 

ишлерине (ишлемегенлерине) – 7 (2) 
прокурорланы ишлерине (ишлемегенлерине) – 1 (2)
толтуруучу власть эм жер-жерли самоуправление органланы ишлерине 

(ишлемегенлерине) – 174 (110) – аладан:
жашау журтла бла байламлы соруула бла – 38(28);
медицина болушлукъ тапдырыу эм дарманла бла жалчытыу соруула 

бла – 10 (4);
социал жалчытыу соруула бла – 51 (27);
пенсия соруула бла – 8 (8);
урунуу байламлыкълада эркинликлени бузулуулары бла байламлы – 23 

(11);
адеплилик эм дин тутуу эркинликле соруула бла – 0 (0);
айырыучу эркинликле соруула бла – 0 (0);
жер бла байламлы соруула бла – 21 (6);
миграция, РФ-ни гражданствосун эм паспортун алыу соруула бла – 16 (3);
башха соруула бла – 18 (23);
ж) башха обращенияла, битеу да бирге – 30 (24);
къоншуланы эм башха адамланы этгенлерине тарыгъыула – 12 (10);
алиментлени тёлемегенлери бла байламлы соруула бла – 2 (3);
бузулгъан эркинликлерин тохташдыргъаны эмда социал, жашау журт-

коммунал, турмуш эм адамны къыйын жашау болумлагъа тюшгени 
бла байламлы башха жарсыуланы кетериу жаны бла онг этгени ючюн 
инсанладан Уполномоченныйге келген ыразылыкъ къагъытла – 17 (10).

Келген тарыгъыулагъа къаралгъанны эсебинде Уполномоченный 100 
адамдан артыкъгъа, тюрлю-тюрлю жашау къыйынлыкъла бла байлам-
лы сорууланы кетерип, ырысхы, юрист эм башха болушлукъ, тапдырып, 
дагъыда бузулгъан эркинликлерин тохташдырып, себеплик этгенди. 
Аллай инсанладан 17 ыразылыкъ къагъыт келгенди.

Алай бла, Уполномоченныйге право болушлукъ эмда россей граждан-
ствону бла аны инсанлыгъын белгилеген документни алырча себеплик 
излеп Б. деген келгенди. Ол малкъарлыланы, къарачайлыланы эм башха 
халкъланы законсуз халда Орта Азиягъа кёчюрген жыллада Къазах-
станда туугъанды. Ары дери Б. кеси Къабарты-Малкъар Республикада 
МВД-ны УВМ-сына россей гражданствону алама деп бир ненча жыл 
жюрюгенди. Аны право жаны бла билимсизлимгини эмда биринчи халлы 
документлени жыйыуда чурумла чыкъгъаны ючюн эсеби болмагъанды.

Б.-ны заявлениясына МВД-ны Къабарты-Малкъар Республикада УВМ 
бла бирге къарагъанбыз. Уполномоченныйни башламчылыгъы бла 
тыш къыраллыны инсанлыгъын тохташдырыу закон процедурагъа кёре 
тийишли заключение жарашдырылгъанды эмда Б.-гъа инсанлыгъын 
тохташдыргъан болжал халлы шагъатлыкъ къагъыт берилгенди. Бусагъ-
атда ол россей гражданствону алырча жумушла тамамлана турадыла.

Б. да Уполномоченныйге ыразылыкъ къагъыт жибергенди.
Уполномоченныйге республикадан тышында тутмакъда олтургъанла 

эмда аланы жууукълары тилеклерин билдиргенлей турадыла. Ала андан 
тутулгъанны къылыгъын тюзетир ючюн, ата-анасы, юйюрю жашагъан 
жерге жууугъуракъда орналгъан тюзетиу учреждениягъа кёчюрюрча 
себепликни излеучюдюле.

27.06.2022 жылда Уполномоченныйге К. деген тиширыу энчи приёмгъа 
келгенди, ол Волгоград областьда тюзетиу колонияда олтургъан баш 
иесин кеси жашагъан жерге жууукъ болгъан Ставрополь крайда ол 
халлы учреждениягъа ётдюрюрге излегенин билдиргенди. Нек дегенде 
алагъа экинчи сабий туугъаны, къыйын жашау болумлары эмда аны 
биргесине тургъан жыл саны келген къайын анасыны ауруулу болгъаны 
ючюн, тиширыу кеси, эрини анасы, сабийле да, социал байламлыкъланы 
сакъларча, тутулгъанны кёре баралмайдыла.

Уполномоченный Россей ФСИН-ни таматасы А.А. Гостевден тиширыу 
билдирген шартлагъа эс бурурун, мындан арысында аны юйюрю тургъан 
жерде тюзетиу колонияда азап чегерча онглагъа къарарыгъын излегенди. 
Уполномоченныйни обращениясына 17.09.2022 жылда Россей ФСИН-ни 
приговорланы толтурулууларына къарагъан эм энчи эсеплеген управ-
ленияны таматасыны жууабы келгенди, анда ол К. деген тутулгъанны 
Ставрополь крайда орналгъан тюзетиу учреждениягъа кёчюрюрге оноу 
этилгенин билдиргенди.

К. Уполномоченныйге себеплик этгени ючюн ыразылыкъ къагъыт 
жибергенди.

Башха жол энчи приёмда Уполномоченныйге К. деген тиширыу келип, 
аны къызы Ставрополь крайда Зеленокумск шахарда ИК-7 ФКУ-да 
тутмакъда тургъанын, аны акъылбалыкъ болмагъан сабийлери уа К.-
ны къолунда болгъанларын айтханды. Тиширыуну жыл саны келгени, 
ауруулу болгъаны эмда къолайсызлыгъы ючюн, ол, аны туудукълары да 
К.-ны кёре баралмайдыла, социал байламлыкъланы жюрюталмайдыла. 

Аны бла байламлы тиширыу Уполномоченныйден, къызыны азабын 
жумушатып, Зеленокумскде ИК-7 ФКУ-дан Къабарты-Малкъар Респу-
бликада Прохладный шахарда орналгъан Россей УФСИН-ни Къабарты-
Малкъар Республикада бёлюмюне кёчюрюрча себеплик излегенди. Аны 
ючюн а тутулуп тургъан тиширыуну урунуу ишге тохташырыгъына Россей 
УФСИН-ни Къабарты-Малкъар Республикада бёлюмюню алгъадан 
берилген ыразылыгъы болургъа керек эди. 

Белгиленнген обращение тутулуп тургъан К.-ны Россей УФСИН-ни 
Къабарты-Малкъар Республикада ИЦ-1 ФКУ-да урунуу ишге тохтатырча 
онгланы излерча ходатайствосу бла бирге Россей УФСИН-ни Къабарты-
Малкъар Республикада бёлюмюню таматасына жиберилгенди. Россей 
УФСИН-ни Къабарты-Малкъар Республикада бёлюмюню таматасы 
Уполномоченныйни тилегин дурус кёргенди.

Социал-экономика 
бёлюмде жумушла

Уполномоченныйге келген тилеклени тинтиу, аланы асламысы инсанла-
ны социал, урунуу, пенсия эркинликлери бла байламлыла болгъанларын 
кёргюзтеди. Адамла алгъан пенсиялары аз болгъаны ючюн къыйын 
жашау болумлагъа тюшгенлерине, адамны совет кезиуде урунуу же-
тишимлерин эсге алмагъан бир-бир законланы социал жаны бла тюз 

болмагъанларына тарыгъадыла. Ала обращенияларында асламысында 
совет эм постсовет кезиуледе кёп жылланы заводлада, фабрикалада, 
колхозлада бла совхозлада бет жарыкълы уруннганларын белгилейдиле, 
пенсиягъа чыкъгъанларындан сора уа, онжыллыкъла бла саналгъан 
урунуу стажны уллулугъуна, кёп саугъаларына, предприятияланы, 
учрежденияланы, организацияланы администрацияларыны, партия 
эм комсомол органланы белгилеулерине да къарамагъанлай, ЖКХ 
жумушланы тёлерге, аш-суу, дарманла алыргъа жетмеген гитче пенсия 
къоллу болгъанларына тарыгъадыла.

Ол инсанланы Къабарты-Малкъар Республиканы Урунуу эм социал 
къоруулау министерствосуна «Урунууну ветераны» деген ат берилирча 
заявлениялары къабыл кёрюлмегендиле, нек дегенде аланы «Урунуу-
ну ветераны» деген ат берилирча болумланы эм низамны юсюнден» 
Къабарты-Малкъар Республиканы 28.07.2006 жылда чыгъарылгъан 
57-РЗ номерли Законуну 2-чи кесегине тийишлиликде саугъалары 
болмагъаны ючюн.

Сёз ючюн, Уполномоченныйге А. деген биреулен келгенди, «Урунууну 
ветераны» деген ат берилирча себеплик излеп.

Ол кёргюзтген документлеге кёре, ол санда урунуу китапчыгъына да, 
ол 1967 жылдан 2021 жылгъа дери Нальчик шахарда Гидрометаллургия 
заводда ишлегенди. Анда ишлеген 54 жылына аны кёп кере заводну 
администрациясыны, парткомну, ВЛКСМ-ны профкомуну эм комитетини 
бирлешген бегимлери бла белгилегенлей тургъандыла, 1984 жылда анга 
«Кадр ишчи» ат берилгенди, 1988 жылда «Заводну урунууну ветераны» 
ат берилгенди. Аны Къабарты-Малкъар Республиканы Промышлен-
никлерини бла предпринимательлерини союзуну, Нальчик шахарны 
администрациясыны сыйлы грамоталары барды. 

А. айтханнга кёре, 2021 жылда пенсиягъа чыкъгъанындан сора ол 
Къабарты-Малкъар Республиканы Урунуу эм социал къоруулау мини-
стерствосуна «Урунууну ветераны» атны алырча заявканы бергенди, 
алай ведомствода тинтиуден сора аны тийишли саугъалары болмагъ-
анлары ючюн ол ат берилирге боллукъ къауумгъа аны кирмегенин 
билдиргендиле. 

Бу эмда анга ушагъан бирси заявленияланы тинтип, Уполномоченный   
«Урунууну ветераны» ат берилирча болумланы эм низамны юсюнден» 
Къабарты-Малкъар Республиканы 28.07.2006 жылда чыгъарылгъан 57-
РЗ номерли Законнга тюзетиуле кийириуню, «Урунууну ветераны» деген 
атны берирге деп къарагъан заманда урунуу стажны асламлыгъын, совет 
партия эм профсоюз органланы саугъаларын эм белгилерин эсге алып, 
аны Законну 2-чи статьясыны 1-чи кесегине  къошууну  тюзге санагъанды. 
Анданда игиси уа – битеулю белгиленнген шартланы эсге алып, урунууну 
ветеранларыны юсюнден федерал законну къабыл кёрюудю, ол а бусагъ-
атда башха-башха субъектледе «Урунууну ветераны» деген атны берген 
заманда болгъан болумланы эм низамланы, ол ат ючюн тийишли льгота-
ланы Россей Федерацияны битеу тийресинде бир ызгъа салыргъа онгду.

Энчи приёмну кезиуюнде къырал власть органладан ырысхы болуш-
лукъ алыргъа себеплик этиуню излеп Уполномоченныйге къыйын жашау 
болумлагъа тюшгенле келедиле.

Алай бла, 24.10.2022 жылда Черек районда Уполномоченный муници-
пал районну администрациясыны таматасы А.Б. Къулбай улу эм районну 
прокурору Х.А. Эржибов бла бардыргъан приёмунда анга болжалгъа 
салыргъа болмагъан жашау журт-турмуш жумушланы тындырырча, 
дагъыда дарманла сатып алырча ахча болушлукъ алыуда себеплик 
излеп Н., О. эм Т. келгендиле. Белгиленнген заявительлени хар бирине 
муниципал районну таматасыны оноуу бла10,0 минг сом бёлюннгенди, 
Герпегеж элден юй бийчеси ауушуп кеси тёрт гитче сабий ёсдюрген Т. 
дегенни жашау-турмуш болумларын болжалгъа салмагъанлай игилен-
дирирге керек эди, районну администрациясы жамауат эм дин бири-
гиулени кючлери бла анга юй сюеп башлау жумушланы къурагъанды.

Нальчик шахарда сакъатланы эм абаданланы социал юйюнде жашагъ-
ан А. деген тиширыу Уполномоченныйден ол кеси жашагъан фатаргъа 
ремонт этерча ырысхы алыуда себеплик излегенди, тиширыуну пенсиясы 
уа дарманлагъа бла аш-суугъа окъуна хазна жетмейди.

Заявление себеплик этилирча письмо бла Къабарты-Малкъар 
Республиканы урунуу эм социал къоруулау министри А.О. Асан 
улугъа жиберилгенди. Ол фатарны ремонтуна изленнген ырысхыны 
бёлюнюуюн жалчытханды.

Д. деген тиширыу Уполномоченныйге хирургия операция этерге Санкт-
Петербург шахаргъа барырча ахча болушлукъ излегенин билдиргенди. 
Бизни кёргюзтюуюбюз бла республиканы Правительствосу тиширыугъа 
50,0 минг сом бёлгенди.

Была эмда былагъа ушагъан башха юлгюле республикада болушлукъ 
керек инсанлагъа системалы халлы себеплик этиуню къурау изленнгенин 
белгилейдиле. Огъарыда айтылгъаныча, адамны эркинликлери жаны 
бла уполномоченныйлени жаланда бузулгъан эркинликлени къоруу-
лагъандан сора да, къыйын жашау болумгъа тюшген энчи инсаннга 
болушлукъ тапдырыу бла байламлы ишлери уполномоченныйлени ин-
ститутуну жангы стратегиялы борчлары къуралгъанларын кёргюзтгенди.

Аны себепли Россей Федерацияны Президенти В.В. Путинни Къырал 
советни бла регион башчыланы декабрьдеги кенгешини эсеплерине кёре 
къыйын жашау болумлагъа тюшген инсанлагъа болушлукъ тапдырыу 
соруугъа къараргъа деген буйругъу бизни республикагъа да магъаналы-
ды. Биз Россей Федерацияны Президентини социал жанына бурулгъан 
коммерциялы болмагъан организацияланы, къырал учрежденияланы 
неда Бир бирге болушлукъ тапдырыу «#БизБиргебиз» Битеуроссей 
акцияны регион бёлюмлерини мурдорларында жамауат болушлукъ 
араланы къурауну юсюнден эсгертиулерин дурус кёребиз.

Ёксюзлени эмда ата-аналары 
къарамай къойгъан сабийлени къоруулау
Уполномоченный ёксюз сабийлени эмда ата-аналары къарамай 

къойгъан сабийлени жашау журтла бла жалчытыу жаны бла федерал 
законодательствону контрольда тутханлай тургъанды. Ахшы тюрлениу-
леге да къарамагъанлай, жарсыу кетерилип къалмагъанды. 

Уполномоченныйге болжалгъа салынмагъанлай жашау журт алыргъа 
эркинликлери жети неда андан да аслам жыл мындан алгъа жетген, 
алай алыкъа фатар алалмагъанладан обращенияла келип тургъандыла.

Алай бла, Уполномоченныйге энчи приёмунда Т., К., М. эм Х. дегенле 
къауум болуп обращение этгендиле, ала 18 жыллары толгъанда жа-
шау журтла алыргъа эркинликлери болгъан Ёксюз сабийлени эмда 
ата-аналары къарамай къойгъан сабийлени сводный тизмесинде 7-9 
жыл тургъанларын, алай фатар алалмагъанларын, алагъа ол къачан 
бериллигини заман болжалын окъуна билдирмегенлерин айтхандыла. 
Бусагъатда ол тиширыула, хар бирини къолларында юч неда тёрт са-
бийлери болуп, ортакъгъа алыннган отоулада кечинедиле, ол а алагъа 
ырысхы жаны бла да къыйынды, аны бла байламлы ала къыйын жашау 
болумлагъа тюшгендиле.

2022 жылда июльда жер-жерли басмада «Сиз бизни къалай жашагъ-
аныбыздан хапарыгъыз бармыды?» деген статья чыкъгъан эди, анда 
ёксюз сабийлеге эмда ата-аналары къарамай къойгъан сабийлеге деп 
Чегем шахарда ишленнген кёп фатарлы юйде О. Расулованы эм анда 
жашагъан башха юйюрлени тапсыз жашау-турмуш болумларыны, ала 
ара канализациягъа къошулмагъанларыны юсюнден билдирилгенди. 
Биз район прокуратураны да къошуп къуралгъан болумну сылтауларын 
тинтгенбиз. Аны эсеплерине кёре районну прокурору Чегем муниципал 
районну администрациясыны таматасына баямланнган бузукълукъланы 
кетерирча излеми бла представление бергенди.

Сводный тизмеде болгъан ёксюз сабийлени эмда ата-аналары 
къарамай къойгъан сабийлени саны 01.01.2023 жылгъа 1507 адамды. 
Ол тизмеде болгъанланы битеулю санындан 1174 адамгъа, алагъа 18 
жыллары толгъаны ючюн, болжалгъа салынмагъанлай жашау журтла 
берилирге тийишлидиле. Аладан 178-зисини къолларында тийишли 
органланы алагъа жашар жерле берирге борчлагъан сюд оноулары 
барды. Белгиленнген болумлада 2022 жылда жашар жерле бла жаланда 
тёртеулен жалчытылыннгандыла.

Тенглешдирир ючюн, 01.01.2021 жылда Жашау журтла алырча къу-
ралгъан республикалы сводный тизмеде эсепге салыннганла 1460 адам 
болгъандыла, аладан 1126-сына 18 жыллары толгъаны себепли аланы 
болжалгъа салмагъанлай жашау журтла бла жалчытыргъа керек эдиле. 
2021 жылда жашау журтла 73 инсаннга берилгендиле, эмда 01.01.2022 
жылда жангы адамла къошулгъаны бла байламлы болумгъа кёре ол 
тизмеде 1428-зеулен болгъандыла. Аладан 1131 адам алагъа 18 жыл 
толгъаны себепли жашау журтла бла жалчытылыныргъа тийишли эдиле.

Белгиленнген статистика кёрюмдюле эмда Уполномоченныйге келген 
тилеклеге къарауну эсеплери, 2022 жылда бардырылгъан прокурор 
тинтиулени эсеплери да бу бёлюмде жарсыула чыкъгъанларына, жуу-
аплы органланы ёксюз сабийлени жашау журтла бла жалчытыу жаны 
бла законну излемлерин толтуруу ишлери къарыусузуракъ болгъанына 
шагъатлыкъ этедиле.

Республиканы прокуратурасы Уполномоченныйге билдирген информа-
циягъа кёре тинтилген бёлюмде прокуратура органла законну бузгъан 
26 болум ачыкъланнганды, аланы кетерирча прокурорла сюдге 6 иск 
жибергендиле эмда жууаплы органлагъа 7 представление кийирилгенди, 
ол жаны бла жууаплы бир оноучугъа законну бузаргъа жарамагъанын 

эсгертип, сакълыкъ изленнгенин чертгендиле, прокурор тинтиуню ма-
териалларына кёре бир уголовный иш ачылгъанды. 

Уполномоченныйге келген обращениялагъа къарауну эсеплери, про-
курор тинтиулени материаллары эмда Нальчик шахарда бла Бахсан 
шахарда тинтилген эки уголовный ишни эсеплери ол жаны бла жууа-
плыланы уллу кёллюлюклерине эмда ёксюз сабийлени жашау журтла 
бла жалчытырча объектлени сюеген заманда шахар къурулуш законода-
тельствону бузулгъанына шагъатлыкъ этедиле. Биз Къабарты-Малкъар 
Республикада Сабийни эркинликлери жаны бла уполномоченный С.А. 
Тлинова бла ёксюз сабийлени эмда ата-аналары къарамай къойгъан 
сабийлени жашау журтла бла жалчытыу законну толтурулууун энчи 
къарауда тутабыз, алай къырал власть органла, эм алгъа уа Къабарты-
Малкъар Республиканы Жарыкъландырыу эм илму министерствосу, 
жер-жерли самоуправление органла законну толтуруу жаны бла тийишли 
амалла этерге керекдиле. 

Следствие, дознание эмда оператив-излеу 
иш бардырылгъанда уголовный сюд ишле 

бла байламлы бёлюмде адамны 
праволарын сакълау соруула

Адамны уголовный процессде эркинликлерин сакълау Уполномо-
ченныйге магъаналы борчду. 

Россей Федерацияны Президентини 2015 жылда 31 декабрьде 
чыгъарылгъан «Россей Федерацияны Миллет къоркъуусузлугъуну 
стратегиясыны юсюнден» 683-чю номерли Указы бла къабыл кёрюлген 
Россей Федерацияны миллет къоркъуусузлугъуну стратегиясына тий-
ишлиликде,  стратегиялы миллет приоритетледен бирича магъанада 
болгъан  къырал эм жамауат къоркъуусузлукъ Россей Федерацияны  
конституциясы, суверенитетлиги эмда тийрелерини бирликлери 
къорууланнганча тюзда алай жалчытылынады, дагъыда адамны эм 
гражданинни  праволарын бла эркинликлерин къоруулауну, граждан 
мамырлыкъны сакълауну, жамауатда политика эмда социал тохта-
шыулукъну жалчытыр ючюн да. 

Аны бла бирге сагъынылгъан Стратегияда белгиленнген къырал 
эм жамауат къоркъуусузлукъну жалчытыуда баш ызлагъа инсанны 
къоркъуусузлугъуна ышандыргъан къыралны магъаналылыгъын 
кючлеу, адамланы Россей Федерацияны право сакълаучу эм сюд 
системаларына ышаныулукъларын ёсдюрюу, россей гражданланы 
эркинликлерин бла законлу сейирлерин къоруулауну айнытыу санала-
ды. Жамауат къоркъуусузлукъну жалчытыуда уа магъаналы борчлача 
адамны эм гражданинни праволарын бла эркинликлерин къоруулауда 
тийишли даражагъа жетиу эмда аны сакълау белгиленедиле.  Аны 
себепли Уполномоченный, анга келген тилеклени тинтгенде эмда 
право сакълаучу органланы бла сюдню ишлерине багъа бергенде, 
бек биринчиден адамны праволарыны бла эркинликлерини къоруу-
ланыуларыны даражасына багъа бериуден башлайды. 

Россей Федерацияны Президенти тюрлю-тюрлю форумлада бла 
тюбешиуледе сёлеше, ол санда право сакълаучу органланы коллеги-
яларыны кенгешлерине эмда къыралны судьяларыны биригиулерини 
жыйылыуларына къатыша, хар заманда да аланы баш борчлары 
адамны праволарын бла эркинликлерин сакълауну жалчытыу бол-
гъанын чертеди, аны ючюн а право сакълаучу органлагъа Россей 
Федерацияда адамны эркинликлери жаны бла уполномоченныйлери 
бла къысха байламлыкъланы тутханлай турургъа тийишлиди. 

Бу болумланы эсге алып, Уполномоченный толтургъан жумушланы 
игилендирирге кюрешеди, право низамны сакълаучу органланы келе-
чилерини правону сакълау эркинликлерини чеклеринде. Законлагъа 
эмда къабыл кёрюлген келишимлеге тийишлиликде, Уполномоченный 
республикада право низамны сакълаучу битеу органла бла хайырлы 
байламлыкъла жюрютеди. Уполномоченныйни эсгертиулерине струк-
тураланы оноучулары тийишли жууапла бередиле. Бютюнда хайырлы 
байламлыкъла республиканы прокуратурасы, ФСИН-ни КъМР-де 
Управлениясы, Сюд приставланы федерал службасыны республикада 
Управлениясы бла къуралгъандыла. 

2022 жылда следствие эм дознание органланы ишлерине, неда ала 
борчларын тийишлисича толтурмагъанларына тарыгъыула кёбейген-
диле эмда 48-ге жетгендиле. 2021 жылда – 31. Асламында бир тюрлю 
сылтаусуз болжалла бузулгъанларына тарыкъгъандыла – 21 кезиу. 
Аманлыкъ этилгенини юсюнден право низамны сакълаучу органлагъа 
белгили этилип, алай тинтиуле бардырылмай, бир тюрлю сылтаусуз 
уголовный ишни ачаргъа унамагъанлары бла байламлы тарыгъыула 
экинчи жердедиле. 

Сёзге, Уполномоченныйге Ж. тарыкъгъанды. Ол 2021 жылда 2 
мартда Нальчикде УМВД-гъа Ч. хыйлачылыкъ этгенини юсюнден 
тарыкъгъанды.  Ол жер бла байламлы тарыгъыуланы тинтген юрист 
болгъанын айтханды. Ж.-ны бла къоншуларыны араларында жер бла 
байламлы даулаш болгъанды. Ч. сюдде аны сейирлерин къоруулар-
гъа эмда жерни экспертизасын бардырыуда болушлукъ этерге сёз 
бергенди. Бу сылтау бла андан 60 минг сомну алгъанды, алай кесине 
алгъан борчланы толтурмагъанды. 

 Эки жылны ичинде дознание органла тинтиуле бардырмай, уголов-
ный ишни ачаргъа унамай тургъандыла, Нальчикни прокуратурасы 
бир ненча кере бу оноуну терслигин чыгъаргъанды. 

Алай бла Ж.  Уполномоченныйге аны тарыгъыуун тюзлюк бла сюзюу-
ню, аны эркинликлерин сакълауну юсюнден тилек этгенди. Уполномо-
ченныйни башламчылыгъы бла прокуратура тинтиуле бардыргъанды. 
Андан сора Ж.-ны тарыгъыууну тюзлюгю ачыкъланнганды эмда про-
цессуал низам бузулгъаны бла байламлы   прокуратура Нальчикде 
УМВД-ны оноучуларына законнга бузукълукъланы кетериуню юсюнден 
эсгертиу чыгъаргъанды. 

Уполномоченныйге тарыгъыула бла келген инсанланы билдириуле-
рин прокуратура тинтирге, дознание органла шагъатланы сюзерге, ал 
тинтиуле бардырылыргъа кереклисин эсге алып, аллай тарыгъыула 
Къабарты-Малкъарны прокуратурасына, шахарланы бла районланы 
прокуратураларына, Россейни Следствие комитетини КъМР-де след-
ствие управлениясына, КъМР-де МВД-ны следствие управлениясына 
берилгендиле. Керек болгъанда, Уполномоченныйни оноуу бла бел-
гиленнген органлада тарыгъыуланы тинтиу контрольгъа алынады. 

Тутулуп тургъанланы жашау болумларын кёрюр мурат бла, ол санда 
тарыгъыула келгенлери бла байламлы, Уполномоченный эм аппаратны 
келечилери КъМР-де МВД-ны бузукъчула болжаллы халда тургъан 
изоляторунда, ФСИН-ни КъМР-де Управлениясыны СИЗО-сунда 
тинтиулени дайым да бардыргъандыла.  Керек болгъанда, тинтиуле 
прокуратураны, УФСИН-ни, Ич ишле министерствону, Жамауат тин-
тиуле жаны бла комиссияны, сейирлери болгъан башха органланы 
бла учрежденияланы келечилери, жууаплы къуллукъчула бла бирге 
къуралгъандыла. 

2022 жылда  Уполномоченныйге келген тарыгъыуладан,  Къабарты-
Малкъар Республиканы прокуратурасы,  Россейни Следствие комите-
тини КъМР-де следствие управлениясы, КъМР-де МВД, КъМР-де Сюд 
департаментни управлениясы, КъМР-де Жарашдырыучу судьяланы 
ишлерин къурау жаны бла службасы белгили этген тарихледен ачыкъ-
ланнганыча, уголовный ишлени бардыргъан сюдлеге къатышханланы 
эркинликлерине бузукълукъланы саны ёсгенлей барады. 

 Прокуратураны органлары уголовный ишлени сюдге бирирден ал-
гъа надзор жумушланы толтургъан кезиуде дознание эм следствие 
органла федерал законлагъа 23881 (2021 жылда — 22836, 2020 
жылда – 18647) бузукълукъ этгенлерин ачыкълагъандыла. Ол санда 
следовательле бла дознание органла законлагъа бузукълукъла этип, 
59 уголовный ишни ачхандыла. 

Следствияны бардырыугъа бёлюннген законлу болжалла сакълан-
магъанларын тохташдырып, прокуратура 1496 бузукълукъну кетерирге 
кереклисин эсгертгенди. Следствие эм дознание органла бардыргъан 
процессуал тинтиуле толу болмагъанлары ючюн эм башха сылтаула 
бла байламлы уголовный ишни ачмазгъа деген 8361 бегим, уголовный 
ишни тохтатыуну юсюнден 127 бегим законсуз чыгъарылгъанлары 
ачыкъланнганды. Сюд органла 17 инсаннга реабилитация этерге ке-
реклисини юсюнден 15 оноу эмда 5 инсаннга реабилитация этилирге 
кереклиси бла байламлы 5 уголовный ишни тохтатыуну юслеринден 
оноула чыгъаргъандыла. 6 инсаннга сюдню оноуу кючюне киргенди. 

 Россейни Следствие комитетини КъМР-де следствие управлениясы 
право низамны сакълаучу органланы келечилери эмда къырал власть 
органланы жууаплы къуллукъчулары инсанланы эркинликлерине бу-
зукълукъла этгенлерини юсюнден 261 тарыгъыуну эсепге алгъанды. 
Былтыр – 346. Аладан 36-сы (60) право низамны сакълаучу органланы 
келечилери, законлагъа бузукълукъла этип, уголовный сюд этилгенле-
ге, ФСИН-ни КъМР-де Управлениясыны учрежденияларындан тутулуп 
тургъанлагъа   зорлукъ сынатханлары, башха законсуз амалланы 
хайырланнганлары бла байламлыдыла. Белгили этилген билдириулеге 
кёре, 42 (25) уголовный иш жарашдырылгъанды, аладан 23-сю (13) 
тинтилип, жууаплы къуллукъчулагъа ачылгъан материалла сюдню 
къараууна берилгендиле. Къалгъанлары андан ары тинтиледиле.

Къабарты-Малкъар Республикада Адамны эркинликлери жаны бла 
уполномоченныйни 2022 жылда ишини юсюнден доклады

Баргъаны. Аллы 1,2-чи бетледеди.

Ахыры 4-чю бетдеди.



Интернет-версия: gazeta.zamankbr.ruЗ А М А Н4

5–

(

 Къабарты-Малкъар Республикада МВД-гъа полициячыла инсанланы 
эркинликлерине бла законлу сейирлерине бузукълукъла этгенлери бла 
байламлы 645 (545) тарыгъыу келгенди. Министерство бардыргъан 
тинтиуледен сора 95 (115) тарыгъыуну тюзлюгю тохташдырылгъанды. 
Аладан 5-си (1) аманлыкъ этилгени эмда полициячыланы законсуз иш-
лери ачыкъланнганлары бла байламлы процессуал тинтиуле бардырыр 
эм уголовный ишни ачыуну бла къалыуну юсюнден сорууну тамамлар 
мурат бла  следствие органлагъа берилгендиле.

 Сюд органла 12 (6) уголовный ишни тинтген кезиуде, анга къатыш-
ханланы эркинликлери бла законлу сейирлери бузулгъанларын ачыкъ-
лагъандыла. Аланы следствие эм дознание органла болдургъандыла.  
Аны бла байламлы право низамны сакълаучу органланы оноучуларына 
быллай бузукълукъланы болдурургъа жарамагъаныны юсюнден сюд 
эсгертиуле берилгендиле. 

Ачыкъ этилген тарихле, законлагъа этилген бузукълукъланы юсле-
ринден юлгюле право низамны сакълаучу органла ишчи борчларын 
толтургъан кезиуде адамны эркинликлерин бла праволарын къоруулауну 
тийишличиса толтурмагъанларына шагъатлыкъ этедиле. Аны себепли 
инсандан аманлыкъны юсюнден билдириу берилген кезиуде бардырыл-
гъан ал тинтиулеге, андан ары следствияны эм дознанияны кезиуюнде 
прокурор эм сюд надзорну къатыландырыргъа керекди. 

Тутулуп тургъанланы 
эркинликлерин сакълау

Жамауатны цивилизация, адамны эм демократиялы даражасы 
тюрмеде тутулуп тургъанлагъа не кёзден къаралгъанына кёре къурал-
гъаны белгилиди. Ахыр жыллада къыралда аманлыкъчыны терслигине 
жолукъдуруу системаны ишин къураугъа энчи эс бурулады, тутулуп 
тургъанлагъа тийишли жашау болумла къураладыла. Аны эсге алып, 
Уполномоченный тутмакълада тургъанланы эркинликлерин къоруулау 
ишни тири бардырады. Системаны учреждениялары къыралны атындан 
ишлеп, тутулгъанланы эркинликлерин сакълаугъа жууаплыдыла. Хау, 
инсан законну бузуп тутулгъанды, алай аны ючюн жууапха тартылгъанды, 
жамауатдан, жууукъларындан айырылгъанды. 

Тарихле:
Къабарты-Малкъар Республикада уголовный жууапха тартыу жаны бла 

8 федерал казна учреждение барды: битеулю низамлы эки колония – эр 
кишиле тутулгъан (ИК-1) эм тиширыула тургъан (ИК-4), къаты низамлы 
колония (ИК-3),  колония-поселение (анда аманлыкъны билмей этгенле 
эмда эркинликлери сыйырылмагъанла, этген аманлыкълары ючюн 
алгъын жууапха тартылмагъанла  тутулуп турадыла) (ИК-5), следствие 
изолятор (Нальчикде 1-чи номерли СИЗО), 1-чи номерли тюзетиу ара – 
ол борчлу халда хакъсыз ишлеге тартылгъанлагъа къуралгъанды (ИЦ-1), 
уголовно-толтуруу инспекция (УИИ). Россейни ФСИН-ини буйругъу бла 
2019 эм 2020 жыллада эки энчи участка къуралгъандыла, ала 4-чю эм 
5-чи номерли колониялада тюзетиу аралача ишлейдиле.  

Россейни Юстиция министерствосуну буйругъуна тийишлиликде, 
белгиленнген учреждениялада 2759 инсандан кёп тутулургъа эркин 
этилмегенди. 

Башында сагъынылгъан учреждениялада бла следствие изоляторда 
тутулгъанланы тизмесинде отчёт кезиуде 1753 инсан бар эдиле, учреж-
денияла 65 процентге толупдула. Алай бла уа РФ-ни Уголовно-толтуруу 
кодексини 99-чу статьясында бир тутулгъаннга камерада бёлюннген 
жерни кенглигине эмда 1995 жылда 15 июльда къабыл кёрюлген 
«Аманлыкъ этгенлерине ишеклилени бла терсленнгенлени тутмакъда 
тутууну юсюнден» 105-ФЗ номерли федерал законну 23-чю статьясында 
белгиленнген санитар низамлагъа бузукълукъла этилмегендиле. 

Россейни ФСИН-ини Къабарты-Малкъар Республикада Управлени-
ясы белгили этген шартлагъа кёре, ФСИН-ни учрежденияларында эм 
сюдледе къыралда бузукълукъ этгенни тюзетиу политикасын тамам-
лаугъа энчи эс бурулады. Чыгъарылгъан оноуну жумушатыуну, инсан 
жууапха тартылгъан кезиуню тюрлендириуню юсюнден сюдлеге бе-
рилген эсгертиулени саны 2021 жылда 320-дан 2022 жылда 807-ге дери 
кёбейгендиле. Сюдлеге тутулуп тургъанны болжалдан алгъа условно 
эркин этиуню юсюнден 213 тилек берилгенди (2021 жылда – 205). 2021 
жылда сюд битеу тилекледен жаланда 90-ын къабыл кёрген эсе, 2022 
жылда уа - 116-сын, ол а иги да асламды. 

Уполномоченныйни аппаратыны ишчилери УФСИН-ни колонияларын-
да административ эм низамлыкъ жаны бла комиссияланы ишлерине 
къатышхандыла. Алада тутулуп тургъанланы болжалдан алгъа условно 
халда эркин этиуню, жууаплылыкъны женгиллетиуню, тутулуп тургъанла 
жорукъланы бузгъан кезиуледе низамлыкъны тохташдырыуну соруула-
ры сюзюледиле. Битеу бу жумушла колонияланы администрациялары 
кёллендирирге, жууапха тартыу жаны бла сорууланы тинтген кезиуде 
тутулуп тургъанланы эркинликлерин жалчытыргъа онг бередиле. 

Россейни ФСИН-ини Къабарты-Малкъар Республикада Управления-
сыны оноучулары ведомствону учрежденияларында тутулуп тургъанла-
ны эркинликлерин сакълау жаны бла тийишли мадарла толтурадыла. 

 Аны бла бирге бизге жууапха тартылгъанладан жашау болумлагъа, 
медицина тинтиулеге бла багъыугъа, дарманла бла жалчытыугъа 
тарыгъыула келедиле. Дагъыда аланы тазир изоляторгъа, карцерге, 
ПКТ-гъа, ЕПКТ-гъа терслик бла ашырылгъан кезиулени юслеринден 
да билдиредиле. Аманлыкъ этгенлерине ишеклиле, терсленнгенле 
билдирген бузукълукъла бла тарыгъыула жарсытадыла. Битеу та-
рыгъыула Къабарты-Малкъар Республиканы Жамауат палатасыны, 
Жамауат-къарау комиссияны келечилерини эмда Россейни ФСИН-
ини Къабарты-Малкъар Республикада Управлениясыны оноучула-
рыны къатышыулары бла тинтиледиле. Белгили этилген шартланы 
тюзлюклери ачыкълансала, кемчиликни кетериу жаны бла мадарла 
толтуруладыла. 

Биз сюдледе инсанланы эркинликлерин къорууларгъа, процессуал 
документлени хазырларгъа, аланы къолгъа алыргъа юридический 
жаны бла болушлукъ да этебиз. Инсанладан келген тарыгъыулагъа 
кёре процессуал тинтиуле неда следствие жумушла бардырылыргъа 
керек болгъан кезиуледе, аланы право низамны сакълаучу органлагъа 
ашырабыз.  Бирге тамамланнган жумушланы хайырлылыкъларын иги-
лендирир мурат бла Уполномоченный КъМР-де УФСИН-ни оноучулары 
бла бирге ишлеуню юсюнден Келишимге къол салгъанды. Ол кесини 
хайырлылыгъын кёргюзтгенди. 

 2022 жылда Уполномоченныйге берилген тарыгъыуладан ачыкъ-
ланнганыча, Россейни ФСИН-ини Къабарты-Малкъар Республикада 
Управлениясыны къуллукъчуларыны ишлерине, неда ала борчларын 
толтурмагъанларына тарыгъыула, башха бузукълукъланы юслеринден 
билдириуле 2021 жылда болгъан тарихле тенгли къалгъандыла - 91 ти-
лек бла тарыгъыу.  Аладан ючден бири медицина освидетельствование 
этерге къоймагъанлары, документле сакъатлыкъны тохташдырыргъа 
болжалында берилмегенлери, медицина болушлукъ кереклисича бе-
рилмегени, дарманла бла жалчытылынмагъанлары бла байламлыдыла. 
Быллай тарыгъыуланы саны 50 процентге ёсгенди эмда 30-гъа жетгенди 
(аны аллында жыл – 20).

Къабарты-Малкъар Республиканы Жамауат-къарау комиссиясы бла 
бирге СИЗО-да тутулуп тургъан Б.-ны тарыгъыуун сюзгенбиз. Ол ме-
дицина тинтиуле кереклисича бардырылмагъанларына эм болушлукъ 
этилмегенине тарыкъгъанды. Юч жылны ичинде аны аркъасы къыйнап 
тургъанды. Тутулгъунчу врачла ол «остеохондроз» ауруу болгъаны тох-
ташдыргъандыла. СИЗО-гъа тюшген кезиуде ол медицина бёлюмден 
МРТ-тинтиуле бардырыргъа тилек этгенди. Биринчи анга бу тинтиуле 
ючюн ахча тёлерге кереклисин айтып, жууукълары счётуна ахча ётдю-
рюрге керекдиле, деп жууаплагъандыла.  Ахча ашырылгъандан сора 
уа, СИЗО-гъа чакъырылгъан врач белгилеген кюнде медицина тинтиуле 

учрежденияны ишчилерини хатасындан бардырылмай къалгъандыла. 
 Ол экинчи кере тарыкъгъандан эмда ишге Уполномоченный бла Къа-

барты-Малкъар Республика Жамауат-къарау комиссия къатышханларын-
дан сора аркъа сюегине МРТ-тинтиуле бардырылгъандыла. Алагъа кёре 
багъыу амалла белгиленнгендиле эмда бюгюнлюкде толтуруладыла. 

Следствие арест салыннган Ж.-ны юй бийчеси Уполномоченныйге 
Россейни ФСИН-ини Къабарты-Малкъар Республикада Управлениясыны 
1-чи номерли СИЗО федерал казна учреждениясыны медицина бёлю-
мю кёзлеге бакъгъан «Ленар» клиника бла келишимни къабыл кёрюп, 
эрини кёзлерин тинтиуде болушлукъ излеп келгенди.  Уполномоченный 
кёзлени бакъгъан врачла жерине барып, Ж.-ны саулугъуна къаралырын 
жалчытханды. Тиширыудан Уполномоченныйге аны ючюн ыразылыкъ 
письмо келгенди. 

 Республиканы прокуратурасы Россейни ФСИН-ини Къабарты-Мал-
къар Республикада Управлениясыны бла КъМР-де МВД-ны учреж-
денияларында уголовный жууапха тартыу жаны бла законла къалай 
толтурулгъанларына надзорну тамамлагъанда ачыкъланнган тарихле 
Уполномоченныйни жарсытадыла. Республиканы прокуратурасы уголов-
ный жууапха тартыу жаны бла законла къалай сакъланнганларын тинтген 
кезиуде 945 (аны аллында жылда – 693) бузукълукъну ачыкълагъанды. 
Аланы кетирир мурат бла прокуратура 216 (2021 жылда - 201) эсгертиу 
чыгъаргъанды, учрежденияланы оноучулары законсуз чыгъаргъан 65 
(2021 жылда – 57) праволу актны кючюн тохтатхандыла, тутулуп тургъан-
лагъа терслик бла салыннган 7 (6) взыскание кетерилгенди. Законлагъа 
бузукълукъла этилирге хазырланнганы алгъадан белгили болгъаныны 
хайырындан 4 жууаплы къуллукъчугъа прокуратура законланы бузаргъа 
жарамагъаныны юсюнден эсгертиуле этилгендиле. 

РФ-ни Следствие комитетини Къабарты-Малкъар Республикада 
следствие управлениясына ФСИН-ни Къабарты-Малкъар Республикада 
Управлениясыны бузукъчу ишлерини юслеринден 25 билдириу (2021 
жылда – 19) этилгенди. Тинтиуле бардырылып, 3 уголовный иш ачылгъан-
ды (2021 жылда - 1), аладан бири тинтилип бошагъанды эмда сюдню 
къараууна берилгенди, энтта эки уголовный иш андан ары сюзюледи.

Уполномоченный ФСИН-ни Къабарты-Малкъар Республикада Управ-
лениясыны 2023 жылда февральда бардырылгъан коллегиясында бу 
соруулагъа эмда ишде кемчиликлени кетериуге бурулгъан мадарлагъа 
ФСИН-ни Къабарты-Малкъар Республикада Управлениясыны оноучула-
рыны, МСЧ-7 медицина службаны эсин бургъанды. Кенгешде учрежде-
нияны 2022 жылда ишини эсеплери чыгъарылгъан эдиле. Бу соруулагъа 
ОНК-ны мындан ары ишинде энчи эс бурургъа керекдиле, баям. 

Жамауат биригиуле эм граждан 
обществону институтлары бла 

байламлыкъла
Россей Федерацияны Президенти граждан обществону институтлары 

адамланы излемлерин, аланы къайгъырыуларын власть органладан эсе 
терен сезгенлерин, аланы тамамлауну ышаннгылы жолларын жараш-
дыргъанларын, инсанны эркинликлерин сакълау жумушланы хайырлы 
тамамлауда бизни партнёрларыбыз болгъанларын кёп кере айтханды.  

  Биз ишибизни, граждан обществону институтуча, жамауат биригиуле, 
дин организацияла шёндюгю болумлада адамны бла инсанны право-
ларын бла эркинликлерин хайырлы сакълауну мурдору болгъанларын 
эсге алып тамамлайбыз. Аны себепли Уполномоченный борчларын 
хайырлы толтурур мурат бла «Россей Федерацияны субъектлеринде 
адамны эркинликлери жаны бла уполномоченныйлени юслеринден» 
федерал законну 12-чи статьясына тийишлиликде, къырал эм муници-
пал власть органла эмда жамауат биригиуле, дин организацияла бла 
байламлыкъда ишлейди. 

Тарихле:
Россей Федерацияны Юстиция министерствосуну Къабарты-Мал-

къар Республикада Управлениясыны тарихлерине кёре, 2022 жылда 
31 декабрьни шартларына тийишлиликде, республикада 881 жамауат 
биригиу бла коммерциялы болмагъан организация эсепге салыннган-
ды. Аладан 412-си жамауат организацияладыла, 194-сю  биригиуледиле,  
ол санда муслийманланы – 139, православ динни   – 23, иудейлени – 1, 
армянлыланы – 1, рим-католиклени - 3, евангелист христианлыланы - 1, 
жетинчи кюнню адвентистлерини  - 5, лютеранланы  - 2, методистлени - 
1, молоканланы  - 1, баптистлени  - 8, евангель христианланы - 9, эмда  
71 профессионал союз, политика партияланы  22 регион бёлюмлери, 
коммерциялы болмагъан 14  партнёрлукъ,  къазакъланы  13 биригиую,  
11 жамауат къымылдау,  144 башха организация бардыла. 

Республикада 158 межгит бла намаз къылгъан юй ишлейдиле, 22 
христиан килиса, тиширыула жашагъан  1 монастырь,  жууапха тартыу 
учреждениялада 4 килиса, Россейни  ФСИН-ини Къабарты-Малкъар 
Республикада 1-чи номерли СИЗО федерал казна учреждениясында 
намаз къылырча 1 отоу, аскерчи бёлюмледе 2 килиса,  больницалада 
2 часовня, протестантланы 25 дин мекямлары,  рим-католиклени 3 дин 
юйлери,  1 синагога бардыла. Аладан дин тёрелени 144 муслийман, 25 
православ, 3 рим-католик, 30-гъа жууукъ протестант дин къуллукъчула 
бла 1 раввин бардырадыла. 

Уполномоченный къырал эм муниципал власть органла, Къабарты-
Малкъар Республиканы Парламенти, Россей Федерацияны Прези-
дентини Шимал-Кавказ федерал округда толу эркинликли келечисини 
аппаратыны Къабарты-Малкъар Республикада баш федерал инспек-
тору, Къабарты-Малкъар Республиканы Жамауат палатасы, Къабарты-
Малкъар Республиканы Айырыу комиссиясы, Муниципал къуралыуланы 
ассоциациясыны совети, урушну эм урунууну ветеранларыны ишлери 
жаны бла совет, Черкеслилени халкъла аралы ассоциациясы, таулу 
халкъны «Алан» жамауат организациясы, право низамны сакълаучу 
структурала, жамауат биригиуле эм къымылдаула бла байламлыкъда 
ишлейди. Аланы асламы бла адамны эм инсанны эркинликлерин къо-
руулауда бирге ишлеуню юсюнден келишимле къабыл кёрюлгендиле.  
Ол санда Къабарты-Малкъар Республиканы прокуратурасы, Россейни 
ФСИН-ини Къабарты-Малкъар Республикада Управлениясы, Россей 
Федерацияны Следствие комитетини Къабарты-Малкъар Республикада 
следствие управлениясы, Къабарты-Малкъар Республикада Ич ишле 
министерствосу, дин идараланы оноучулары, къырал учреждениялада 
ишлегенлени профсоюзлары бла да.  

Биз ишибизде граждан обществону башламчылыкъларына, правону 
сакълау жаны бла магъаналы соруулагъа энчи эс бурабыз. Жамауат 
биригиуле уа омбудсменни жанындан себеплик аладыла. Быллай эки 
жанлы байламлыкъла правону сакълау жумушланы бютюнда хайырлы 
бардырыргъа себеплик этедиле. 

Быллай келишиулю байламлыкъла хайыр келтиргендиле.
Биз Къабарты-Малкъар Республиканы Айырыу комиссиясы эм аны 

башчысы Гешев Вячеслав Мицевич бла байламлыкъда ишлейбиз. 
Уполномоченный Къабарты-Малкъар Республиканы Айырыу комиссия-
сыны жамауат-консультация советине таматалыкъ этеди. Биз айырыула 
жаны бла законланы ангылатыу, кезиулю айырыулагъа хазырланнганда 
жер-жерли комиссияланы ишлерин игилендириу жаны бла жумуш-
ланы бирге бардырабыз.  Айырыучуланы эркинликлерин къоруулау, 
сайлауларын бир тюрлю чырмау болмай тамамларча амалла къурау 
Уполномоченныйни баш борчларындан бирлеридиле.   

Къабарты-Малкъар Республиканы Жамауат палатасы бла хайырлы 
байламлыкъла къуралгъандыла. Къабарты-Малкъар Республиканы 
Жамауат палатасы эм Уполномоченныйде Эксперт совет бирге бар-
дыргъан жыйылыулада адамны эркинликлерин къоруулау, республи-
када граждан обществону айнытыу жаны бла сорууланы сюзебиз. 
2022 жылда Къабарты-Малкъар Республиканы Жамауат палатасыны 
жыйылыуларында Уполномоченный юч кере сёлешгенди. Уполномочен-
ныйде Эксперт советни ишине Жамауат палатаны башчысы   Бердов 
Хазратали Александрович къатышады. 

Къабарты-Малкъар Республиканы Жамауат палатасы бла бирге Къа-
барты-Малкъар Республикада Жамауат-къараучу комиссия (ОНК) бла 
да къаты байламлыкъла къуралгъандыла. Аны баш борчу тутмакълада 
тутулуп тургъанланы эркинликлерин сакълау жаны бла къырал полити-
кагъа жамауат контрольну тамамлауду. 

Биз тутулуп тургъанланы жашау болумларын, аладан келген тарыгъ-
ыуланы бла тилеклени бирге сюзебиз, тийишли оноуланы чыгъарабыз. 

Уполномоченный эм аппаратны келечилери, ОНК-ны къуллукъчу-
лары бла бирге СИЗО-гъа, Россейни ФСИН-ини Къабарты-Малкъар 
Республикада Управлениясыны тюзетиу колонияларына бла араларына, 
Къабарты-Малкъар Республикада МВД-ны терсленнгенле болжаллы 
халда тургъан араларына, психоневрология диспансерге 30-дан аслам 
кере баргъандыла. Аланы кезиуюнде учреждениялада тургъанланы 
болумлары тинтилгенди.   

Жеринде бардырылгъан приёмлагъа тюрлю-тюрлю тарыгъыулары, 
тилеклери бла 64 инсан келгендиле. Алагъа барысына да болушлукъ 
берилгенди, законла ангылатылгъандыла. 

 Алай бла 2022 жылда майда Къабарты-Малкъар Республиканы 
Жамауат палатасыны, Къабарты-Малкъар Республикада ОНК-ны, 
Къабарты-Малкъар Республикада МВД-ны къуллукъчулары бла бирге 
Россейни МВД-сыны Нальчикде ич ишле управлениясында бла Россейни 
МВД-сыны Нальчикде 2-чи номерли управлениясында дежурный бёлюм-
лени ишлери къалай къуралгъанын эм административ бузукълукъла 
ючюн тутулуп тургъан инсанлагъа камераланы болумларын тинтгенбиз. 
Сентябрьде МВД-ны Черек районда бёлюмюнде тыш къыраллы инсанла 
болжаллы халда тутулгъан арада тыш къыраллы инсанланы эркинли-
клери къалай сакъланнганлары сюзюлгенди. 

 Биз ОНК бла билдириулени бир бирге белгили этебиз, тутулгъан 
жерлеринден эркин болгъан инсанланы жамауат жашаугъа сингдириу 
жаны бла сорууланы бирге тамамлайбыз.

Сынау кёргюзтгенича, быллай халда байламлыкъла хайырлыдыла. 
Уполномоченный адамланы эркинликлерин сакълау жумушланы 

бирге хайырлы тамамлауда ОНК-ны башчысы А.М.Барсаговха, ОНК-ны 
келечиси А.С. Созаевагъа ыразылыгъын билдиреди. Аланы тириликле-
рин белгилеп, 2022 жылда декабрьде Къабарты-Малкъар Республикада 
Адамны эркинликлери жаны бла уполномоченный «Адамны эркинли-
клерин къоруулагъаны ючюн» белгиси бла эм Россей Федерацияда 
Адамны эркинликлери жаны бла Уполномоченныйни Ыразылыгъы бла 
саугъаланнгандыла. 

Мындан ары байламлыкъла кючленирикдиле, аны хайырлылыгъы 
игилендирилликди. 2023 жылда ОНК-ны жангы къаууму бла тутулуп 
тургъанланы эркинликлерин сакълау жаны бла келишим къабыл кё-
рюллюкдю. Правону сакълаугъа бурулгъан законланы, аланы жашауда 
толтурууну амалларын игилендириу жаны бла башламчылыкъла этил-
ликдиле, тутулуп тургъанланы право жаны бла билимлерин игиленди-
риуге бурулгъан жумушла тамамланыллыкъдыла, эркин болгъанланы 
жамауат жашаугъа сингдириу жаны бла мадарла эм башха жумушла 
толтуруллукъдула. 

Уполномоченныйде Эксперт советни къауумуна тёрели динлени 
биригиулерини таматалары, белгили алимле, жамауат биригиулени 
башчылары киредиле. Советни жыйылыуларында жамауатха артыкъда 
магъаналы, адамланы жарсытхан соруула сюзюледиле. 

2022 жылда майда Уполномоченный «Урушну, урунууну ветеран-
ларыны (пенсиячыланы), Сауутланнган Кючлени эм право низамны 
сакълаучу органланы битеуроссей жамауат организациясыны Къабар-
ты-Малкъар Республикада бёлюмю бла Къабарты-Малкъар Республи-
када ветеранланы эркинликлерин бла праволарын сакълау сфералада 
бирге ишлеуню юсюнден Келишимге къол салыннганды. 

Ахыр эки жылда «Россейни юристлерини ассоциациясы» битеуроссей 
жамауат организацияны Къабарты-Малкъар Республикада бёлюмю, Х. 
Бербеков атлы Къабарты-Малкъар къырал университетни юридический 
бёлюмю бла бирге хакъсыз юридический болушлукъ бериуде уллу сынау 
жыйышдырылгъанды. Биз инсанланы приёмгъа алабыз, консульта-
цияла бардырабыз, сюдледе граждан, уголовный эм административ 
ишле тинтилген кезиуде праволу болушлукъ беребиз, илму-практика 
конференцияла бардырабыз, юридический форумла къурайбыз. 

«Россейни юристлерини ассоциациясы» битеуроссей жамауат орга-
низацияны Къабарты-Малкъар Республикада бёлюмюню башчысы, Х. 
Бербеков атлы Къабарты-Малкъар къырал университетни юридический 
бёлюмюню таматасы Э.В. Казгериева, КъМКъУ-ну студентлери – юри-
дический бёлюмню стажёрлары бла консультантлары Кертиева К. Ош-
роева А. Начоев А., Зрумов М., Бозиева З., Байзуллаева А., Кумышев И. 
эм Москвада О.Е.Кутафин атлы къырал юридической академияны сту-
денти Шапсигов А. республиканы инсанларына хакъсыз юридический 
болушлукъ бергенлери, Уполномоченныйни ишине себеплик этгенлери 
ючюн Уполномоченныйни ыразылыгъына тийишли кёрюлгендиле. 

Бюгюнлюкде, байламлыкъла къурау жаны бла сынауну эсге алып, 
белгиленнген жамауат организацияла бла бирге ишлеуню юсюнден 
келишимлеге къол салыргъа хазырланыу жумушла толтуруладыла. Ол 
а республикада право сакълау ишни хайырлылыгъын игилендирирге 
себеплик этерикди. 

Уполномоченныйни граждан обществону институтлары бла байлам-
лыкълары эки жанына да хайыр келтирирге тийишлидиле. Аны себепли 
граждан обществону институтларын Уполномоченныйни башламчы-
лыгъы бла къуралгъан конференциялагъа, «тёгерек столлагъа», кен-
гешлеге, адамны эркинликлерин бла праволарын сакълаугъа бурулгъан 
башха жумушлагъа чакъырыу тёреге айланнганды. Уполномоченный эм 
аны аппаратыны келечилери Къабарты-Малкъар Республиканы Жамауат 
палатасы, Къабарты-Малкъар Республикада ОНК, «Россейни юристле-
рини ассоциациясы» битеуроссей жамауат организацияны Къабарты-
Малкъар Республикада бёлюмю, Х. Бербеков атлы Къабарты-Малкъар 
къырал университетни юридический бёлюмю, «Урушну, урунууну, Сауут-
ланнган Кючлени, право низамны сакълаучу органланы ветеранларыны 
(пенсиячыланы) битеуроссей жамауат советини» Къабарты-Малкъар 
Республикада бёлюмю, башха жамауат биригиуле  къурагъан илму-
практика  конференциялагъа, «тёгерек столлагъа», кенгешлеге,  башха 
жумушлагъа  тири къатышадыла. 

Юлгюге, 2022 жылда мартда Уполномоченный Къабарты-Малкъар Ре-
спубликаны Жамауат палатасы «2020-2022 жыллада Къабарты-Малкъар 
Республиканы Жамауат-къараучу комиссиясыны тутулуп тургъанланы 
эркинликлерин сакълаугъа жамауат контрольну къалай тамамлагъаныны 
юсюнден» темагъа аталгъан жыйылыугъа къатышханды.  

2022 жылда июньда Россейни ФСИН-ини Къабарты-Малкъар Респу-
бликада Управлениясы эм Къабарты-Малкъар Республикада ОНК бла 
бирге «Россейни ФСИН-ини Къабарты-Малкъар Республикада Управле-
ниясыны, Къабарты-Малкъар Республикада Адамны эркинликлери жаны 
бла уполномоченныйни,  Къабарты-Малкъар Республикада ОНК-ны эм 
Россейни ФСИН-ини Къабарты-Малкъар Республикада Управлениясыны 
жамауат советини келечилерини араларында байламлыкъла къурауну 
юсюнден» кенгеш бардырылгъанды.

2022 жылда июльда Къабарты-Малкъар Республиканы 100-жыллыгъ-
ын белгилеуню чеклеринде Къабарты-Малкъар Республиканы Жамауат 
палатасыны «Къабарты-Малкъар Республиканы халкъларыны бирликле-
рин кючлеуде жамауат биригиулени магъанасы» деген темагъа пленар 
жыйылыууна къатышханды. 

Сентябрьде  Уполномоченный эм  аппаратыны келечилери «Россейни 
юристлерини ассоциациясы» битеуроссей жамауат организацияны Къа-
барты-Малкъар Республикада бёлюмюню къуллукъчулары, Х. Бербеков 
атлы Къабарты-Малкъар къырал университетни юридический бёлюмю 
эм Къабарты-Малкъар Республикада «Къырал юридический бюро» 
къырал казна учреждение «Пенсиячылагъа, сакъатлагъа, «Урушну, 
урунууну, Сауутланнган Кючлени, право низамны сакълаучу органланы 

ветеранларыны (пенсиячыланы) битеуроссей жамауат советини» Къа-
барты-Малкъар Республикада бёлюмюню ветеранларына, «Урушну, 
урунууну, Сауутланнган Кючлени, право низамны сакълаучу органланы 
ветеранларыны (пенсиячыланы) Нальчикде шахар бёлюмюню ветеран-
ларына, «Нальчикде абаданлагъа бла сакъатлагъа интернат» къырал 
казна учрежденияда бла «Кеслери алларына жашагъан абаданлагъа 
социал юй» къырал казна учрежденияда кечиннгенлеге хакъсыз юри-
дический болушлукъ бериуню кюнюн бардыргъандыла. 

Декабрьде Уполномоченный Къабарты-Малкъар Республиканы Жа-
рыкъландырыу эм илму министерство, Х. Бербеков атлы Къабарты-Мал-
къар къырал университет, Уполномоченныйни жамауат болушлукъчулары 
битеу билим бериу учреждениялада «Адамны эркинликлери» битеурос-
сей дерс» акцияны къурагъандыла. Ол хар жылдан да бардырылады 
эм тёрелиге айланнганды. Аны башламчысы федерал омбудсмен Т.Н. 
Москальковады эмда акция Адамны эркинликлерини халкъла аралы 
кюнюне жораланнганды. 

Бу жумушланы чеклеринде республиканы 266 школларыны Къабар-
ты-Малкъар къырал университетни студентлерине бла аспирантларына, 
Россейни илмула академиясыны Къабарты-Малкъар Республикада илму 
арасында «Адамны эркинликлери» темагъа дерс бардырылгъанды. Бу 
акциягъа республиканы жаш тёлюсюню асламын къатышдырыр мурат 
бла аны бардырыугъа Уполномоченный, аны аппаратыны келечилери, 
жамауат кенгешчилери эм Эксперт советни келечилери бла бирге универ-
ситетни юридический факультетини устазлары бла школланы устазлары 
да къатышхандыла. 

Ахыргъы болумла
«...Адамны эркинликлери жаны бла уполномоченныйни институту 

кесини магъаналылыгъын кёргюзтгенди… Ол адамлагъа керекди, 
жамауатны излемлерин жалчытады. Мында адамла болушлукъ та-
бадыла, социал, урунуу, жашау, экономика, политика эркинликлерин 
къоруулайдыла» 

В.В. Путин. 
Докладда 2022 жылда Уполномоченный тамамлагъан артыкъда 

магъаналы жумушланы белгилерге кюрешгенбиз. Башында айтха-
нымча, жыл жамауат-политика жумушладан бай болгъанды, халкъла 
аралы, россейли, регион даражалы ишледен. Граждан обществону 
бир кесеги, къыралны атындан правону сакълаучулача, биз бу жумуш-
лагъа къатышханбыз. Уполномоченный статьяларында бла сёлешген 
кезиулеринде Россей Федерацияны Президентини къыралны ышанн-
гылы айнытыугъа, адамланы ырахматлы жашауларын жалчытыугъа, 
инсанлыкъ эм социал эркинликлерин къураугъа бурулгъан жумушлары 
жанлы болгъанын дайым да айтады. Энчи аскерчи операцияны бар-
дырыуну юсюнден билдирилгенде, Уполномоченный аны тюзлюгю 
жанлы къаты сюелгенди. Биз акъыл этгенден, къырал Донбассны 
къорууларгъа борчлу эди, аны адамларын зорлауну не амал бла да 
тыяргъа тийишли болгъанды. Жарым мобилизация башланнганда, 
Уполномоченный асламлы информация органлада къыралгъа мобили-
зацияны бардырыргъа болушлукъ этиуню юсюнден тилеп сёлешгенди. 
Аны бла бирге уа ол бардырылгъанда адамланы эркинликлери къалай 
сакъланнганларын контрольда тутханды. 

Федерал омбудсмен белгилегенича, «…республикада Адамны 
эркинликлери жаны бла уполномоченный… адамны эркинликлерини 
школуну мурдорун салады, ол а аскерчилеге хурметлик, кеслерини 
жууукъ адамларын нацистлеге къажау къазауатха, къыралыбызны 
жалынчакъсызлыгъын бла суверенитетин сакъларгъа ашыргъан юй-
юрлеге хурметлик бла байламлыды…».

 Къабарты-Малкъар Республиканы Башчысы К.В.Коков энчи 
аскерчи операция бардырылгъан жерге барып, аскерчи борчларын 
толтургъан жерлешлерибиз бла тюбешиуледе бизни жашларыбызны 
кёллери кётюрюлгенин, аскерчи хунерлерин белгилегенди. Бёлюмлени 
командирлери аланы къуллукъ этиулерине ыразылыкъ бла айтадыла. 
Аскерчиле, командирле уа бир затны тилегендиле – жууукъларына бла 
юйюрлерине энчи эс бурулурун. Республиканы оноучусу жашлагъа ала-
ны юйюрлери бла байламлыкъла къуралгъанларын, алагъа болушлукъ 
тохтамай этиллигин айтханды. 

 Уполномоченный эм аны жамауат болушлукъчулары, Эксперт 
советни келечилери энчи аскерчи операциягъа къатышханланы эр-
кинликлерин сакълауну, аланы юйюрлерине себепликни, алагъа со-
циал льготала заманында эм тохташдырылгъан ёлчемде берилирин 
жалчытыуну кеслерини сыйлы борчларына санайдыла. Биз кеслерини 
жашауларыны багъасы бла Ата журтубузну тарых магъаналы борчун 
толтурургъа, аны даражасын сакъларгъа болушханлагъа жамауатда 
хурмет этилирин жалчытады. Биз Луганск эм Донецк халкъ республи-
каладан бла Херсон эм Запорожье областьладан къачхынчылагъа 
болушлукъ этиуге къатышханлай турлукъбуз, аланы кёллендирирге, 
праволу жумушларын хакъсыз толтурургъа хазырбыз. 

Докладда, алгъын жылладача, Уполномоченный адамны эркинликле-
рин бла праволарын сакълауда, адамны эркинликлерин жангыртыуда, 
республиканы инсанларыны тарыгъыуларын бла тилеклерин тамамла-
уда битеу мадарланы хайырланнганын белгиленеди. Жарсыугъа, бизге 
тилек бла келгенлени барысына да болушургъа, праволарын сакъларгъа 
къолдан келмегенди. Болсада биз власть органла бла хайырлы байлам-
лыкъланы андан ары бардырлыкъбыз, алай бла Уполномоченныйни 
оюмларына эс буруллукъду, эсгертиулери бла байламлы тийишли 
мадарла толтуруллукъдула, ала эсге алынып къалмай. 

  2022 жылда Уполномоченныйни институтуна 15 жыл толгъанды. 
Байрам бла байламлы    Эксперт советни жыйылыуу болгъанды. Анда 
ишибизни эсеплери чыгъарылгъандыла. Уполномоченныйге Къабарты-
Малкъар Республиканы Башчысы К.В.Коковну, Россей Федерацияда 
Адамны эркинликлери жаны бла Уполномоченный Т.Н. Москалько-
ваны, Къабарты-Малкъар Республиканы Парламентини башчысы 
Т.Б.Егорованы, Къабарты-Малкъар Республиканы Правительствосуну 
таматасы Мусукланы А.Т., министерстволаны бла Уполномоченный 
байламлыкъла жюрютген жамауат организацияланы атларындан 
алгъышлаула келгендиле. 

Къабарты-Малкъар Республиканы Башчысыны алгъышлауунда 
былай айтылады:

«Бу жылланы ичинде Уполномоченныйни институту адамны бла 
инсанны праволарын бла эркинликлерин сакълау жаны бла жууаплы 
жумушланы толтурууну хайырлы амалы болгъанды, къырал эм жамауат 
институланы арасында даражалы жерни алгъанды. Законла жарашды-
рыу эркинлиги болгъаны Уполномоченныйни институтуна законланы 
игилендириу ишге, инсанланы праволу билимлерин игилендириуге, 
праволу билимсизликни жокъ этиуге къатышыргъа онг береди. Мини-
стерствола эм ведомствола, жер-жерли самоуправление органла, фе-
дерал власть органланы республикада бёлюмлери бла байламлыкъда 
ишлеу, ала бла бирге инсанланы тарыгъыуларын тинтиу республикада 
адамланы эркинликлерин сакълау бла байламлы жумушланы терк эм 
хайырлы тамамларгъа себеплик этеди. Быллай магъаналы эм хайырлы 
иш, сёзсюз, бийик багъагъа эм ыразылыкъгъа тийишлиди».

Алгъыш сёзлени Уполномоченныйге Россей Федерацияда Адамны 
эркинликлери жаны бла уполномоченный    Москалькова Татьяна Ни-
колаевна да айтханды. Ол Къабарты-Малкъар Республикада Уполно-
моченныйни ишине иги багъа бергенди. Битеу бу сёзле республикада 
право сакълау бла кюрешген институтлагъа этилген хурметге санайбыз. 
Аны бла бирге Уполномоченныйни адамны эркинликлерин бла право-
ларын сакълау ишни игилендирирге, жууаплылыкъны кенгертирге ке-
реклисине санайбыз. 

ЗУМАКЪУЛЛАНЫ Борис, 
Къабарты-Малкъар Республикада Адамны эркинликлери жаны 

бла уполномоченный.  

Къабарты-Малкъар Республикада Адамны эркинликлери жаны бла 
уполномоченныйни 2022 жылда ишини юсюнден доклады

Ахыры. Аллы 1,2,3-чю бетледеди.


